
Europako Errealizadore Berrien Jaialdia 

 

Gasteizko Udalak Ikus-entzunezkoen Jaialdi hau antolatu du 1985az 
geroztik, Kultura Saileko Montehermoso Kultur Gunearen bidez. Kontaketa-
eredu ezberdinetara eta bilakaera teknologikoetara etengabe egokitzeak 
behar hau planteatzen du: orain arteko ikus-entzunezkoen erakusketak 
Europako  zinema- eta esperimentazio-proiektu batera egokitzea, eta modu 
horretan lekua egingo diogu Gasteizko hiriari Espainiako Estatuko Ikus-
entzunezkoen Kulturan: gisa horretan sortu da Europako errealizadore 
berrien Jaialdia.     
 
Guztia ez da negozioa ikus-entzunezkoen munduan. Batzuetan, sortzaile eta 
artistek (eguneroko bizimoduaren errealitate gogor eta etengabearekin 
hunkituta) gerrak, pobreziak edo gaixotasunak erasaten dituzten bizitzen 
lekukotzak ekartzen dituzte beren lanetara. Baina hori ez da beste munduko 
gauza bere belaunaldiarekin konprometituta dagoen norbaitentzat. Gaizki 
bataiatutako “lehen munduan”, ordea, gure zilborrari begira gaude beti eta 
patrika bihotzetik gertuegi daukagu hurkoaren arazoekin kezkatzeko, nahiz 
eta arazo horietako asko gure kontsumismoaren ondorio izan.   
 
Horregatik entzuten eta ikusten ditu jendeak aisiaz eta denborapasaz 
diharduten programak, gero eta hutsalagoak guztiak ere. Ihesaldi inozo eta 
antzu horrek, gainera, ez gaitu lotsatzen, eta mesede egiten dio funtsik 
gabea eta oso axalekoa den programazioari.  
 
Hala ere, adibide duin askoak ere baditugu. Alegia, egungo erronken zergati 
eta ondorioak benetakotasunez islatzen saiatzen diren dokumentalak eta 
sormen-lanak: haurrak lanerako baliatzea, gerra, tratu txarrak, Ihesa, 
pobrezia… Gai horiek, ordea, ez dira jorratzen zinema-areto komertzialetan 
eta telebistako programazioan.  
 
Giza Eskubideei buruzko eskolek kultura eta hezkuntza zabaltzea dute 
helburu, modu horretan gazteenei arazoak azaleratu eta espiritu kritikoa eta 
elkartasuna sendotzeko.   
        

Fernando López Castillo 
      Europako Zinema Berriaren Jaialdia 

Zergatik Zinema eta zergatik Giza Eskubideak 

 

2004ko ekainaren 1etik 4ra esperientzia berri bat antolatu zuten 
Montehermoso Kultur Gunean: Zinema eta giza eskubideei buruzko 
eskolak, Gasteizko Ikus-entzunezkoen Jaialdiaren barruan. Hezkuntza 
helburu duen atal hori oso baikorra iruditu zitzaigun, arreta handia piztu 
baitzuen ikasle eta irakasleengan. Arrakasta horrek eraginda, beste edizio 
zabalago bat proposatu genuen, otsailetik maiatzera hain zuzen, ikasle 
gehiago etorri ahal izateko. Ikastaro honetan, gaztelaniaz gain, eskolak 
euskaraz ere aukeratu ahal izatea eskaini nahi dugu.  

 

Giza eskubideen aldeko hezkuntza (GEH) beharrezkotzat jotzen dugu, 
modu horretan ikasten baitugu pertsonok gure eta gainerakoen 
eskubideen berri, ikasketa-modu interaktibo eta parte-hartzaile baten 
bidez. GEHren helburua jarrera eta jokabidea aldatzea da, ezagutza eta 
informazioa elkarrekin trukatzea; hori guztia kultura baketsua lortzeko 
asmoarekin.   

 

Komunikabideetatik heltzen zaizkigun berriek agerian jartzen dute mundu 
zabalean etengabe urratzen direla giza eskubideak, eta horrek blokeatu 
egiten gaitu sarri. Informazio zatitu eta berehalako horren aurrean, giza 
eskubideen inguruan sakoneko prestakuntza proposatzen dugu guk, gai 
horrek duen garrantziaz jabetzeko eta guztion ekimena lortzeko; 
horretarako, beharrezkoa da gizarteko sektore guztien aldarrikapena: 
hezitzaileak, gurasoak, gazteak, legelariak, artistak, gizarte hezitzaileak, 
sindikalistak: Giza eskubideak guztion artean aldeztu behar ditugu, 
guztiontzat baitira.   

 

Zinema tresna indartsua da hori lortzeko: argiaren mugimendua gure 
begitik gure garunera sartzen da eta emozioak sorrarazten dizkigu, beste 
errealitate batzuk sortzen ditu gure irudimenean. Ikus-entzunezkoek 
(ezaugarritzen duten hizkuntzaren ondorioz) mesede egiten diete 
orokortzeko, sintetizatzeko, harremanak finkatzeko eta informazioa 
prozesatzeko gaitasunei, eta horrek ikasteko beste modu bat garatzea 
dakar. Ikasleak ikus-entzunezko edo informatikako bitarteko eta 
teknologien bidez sozializatzen dira gero eta gehiago, eta bertan indarkeria 
aurki daiteke maiz. Kontzientzia kritikoa izatea beharrezkoa da, beraz, 
behin eta berriz ikusten dituzten irudi negatibo edo ezkorrei aurre egiteko.     

 

Aukeratutako programazioa munduko txoko ezberdinetatik dator, eta 
gaiak ere denetarikoak dira: laugarren mundua, IHESA, herri indigenak, 
guztiak ere giza eskubideen esparru handian sartzen direnak. Hori guztia 
hainbat zinema-genero erabilita: fikziozko film laburra, dokumentala edo 
erreportajea.  

Zinema eta Giza Eskubideei buruzko Eskolak 

Zinema eta giza eskubideei buruzko eskolak 

 

Zer lortu nahi dugun 

 

1. Pertsonen giza eskubideetan sakontzea; hori balioetan hezita lortzen da.  
 
2. Ikus-entzunezkoen inguruan pentsamendu kritikoa garatzea, irudia 

ezagutzaren unibertsoan integratzeko asmoarekin.  
 
3. Zinemako hizkuntzaren ezagutzan sakontzea sentsibilizatzeko eta 

kontzientziatzeko helburuarekin, horretarako hizkuntzaren adierazpen-
baliabideak erabilita. 

 
4. Ikuspegia zabaltzea beste gizarte eta kultura batzuetara, gisa horretan 

ezberdintasuna errespetatzen ikasteko.  
  
5. Zeinahi esparrutan gertatzen diren giza eskubideen urraketak 

identifikatzea, eta urraketa horiek nozitzen dituztenei elkartasuna 
agertzea.  

 
6. Eskubideak eta urraketak bereiztea, eta horretarako dokumentu eta 

adierazpen unibertsaletara jotzea, izan nazio barrukoak izan mundu 
mailako erakundeetakoak.  

 
7. Giza eskubideei dagokienez, baikorrak diren albisteak eta informazioa 

biltzea.   
 
8. Konponbideetan sakontzea tokian-tokian eta maila orokorrean, eta 

ekintza bultzatzea ikasleen parte-hartzearen bitartez.  
 
9. Hizkuntza ezberdinak eta informazioa helarazteko modu ezberdinak 

ikertzea: prentsa, komikiak, zinema, erreportajeak… guztiak ere 
pertsonen eskubideak urratzearekin zerikusia dutenak.  

 
10.  Adin, sexu, arraza, iritzi, behar eta kultura ezberdinetako pertsonei 

begirune gehiago izatea.  

Norentzat egiten dugun 

Zinema eta Giza Eskubideei buruzko Eskolak 8 eta 18 urte bitarteko ikasleei 
zuzenduak daude, baina baita irakasleei eta hezitzaileei ere; izan ere, 
gidako edukia osatu egin daiteke ikasgaiekin eta hezkuntza-jarduerekin, 
irakasleen klaustroak erabakitzen badu ikasleekin zeharkako moduan lan 
egitea.   

 

Non eta nola egiten dugun 

Zinemari buruzko eskola Gasteizko Montehermoso Kultur Guneko proiekzio-
gelan emango da.  
50 ikasle izango dira gehienez saioko.  
 
Zinema-eskoletarako film laburren eta ertainen aukeraketa bat egingo dugu 
interes pedagogiko eta tematikoaren arabera, giza eskubideen esparruan 
betiere. Filma ikusi ondoren, tailer edo lantegi sozio-edukatibo bat egingo 
da metodologia aktibo eta parte-hartzaile batekin; helburua norbere 
eta taldearen hausnarketa bultzatzea da, eta horretarako filmaren 
edukiarekin bat datozen gaiak jorratuko dira.   

 

Zinema eta Giza Eskubideei buruzko Eskolen aurretik, komeni da aurreko 
eta/edo osteko lan bat egitea. Hori lortze aldera, ekintza pedagogiko 
batzuk proposatzen dizkiogu irakasleari ikus-entzunezkoetan azaldutako 
gaietan sentsibilizatzeko, sakontzeko eta prestatzeko.  

 

Materialen egitura  

Film bakoitzaren gida didaktikoan (hezitzaileek eskura dituzte film horiek) 
biltzen da, lehen multzo batean, lortu beharreko helburuen aurkezpen 
orokorra.   
 
Gida didaktikoaren hurrengo atalean analisi sozial, politiko, kultural edo 
ekonomiko (zein gai jorratzen den betiere) bat eskaintzen da, eta horrek 
balio dezake hezkuntzarako materialaren erreferentzia gisa.  
 
Jarraian, zinematografikoki aztertzen dira proposatutako filmaren alderdi 
garrantzitsuenak, eta horrek testuinguru gisa balio du aurreko ezagutzak 
aplikatzeko. Halaber, lexiko bat egingo da ikus-entzunezkoen gaineko 
oinarrizko hiztegi batekin.  
 
Azken zatian ekintzen proposamena egingo da helburu zehatz batzuekin: 
aztertu beharreko kontzeptuak, jarraitu beharreko prozedurak eta 
indartu beharreko jarrerak.  
 
Proposamenaren irizpide orokorra zera da: filmaren inguruan galdera 
egokiak egiten jakitea; era horretan baloratuko dugu ematen digun  
informazio mota eta zehaztu egingo dugu jorratutako arazoen inguruan 
duten ikuspegia.  

3. Egoera ezagutzea 
 
3.1. Globalizazioa: Iparraren eta Hegoaren arteko mendekotasuna.  
3.2. Kultur artekotasuna garapenaren eta integrazioaren ardatz modura 
3.3. Terminoen hiztegia 
3.4. Indarkeriaren gaineko oharrak: Kultura baketsuaren alde. 
3.5  Arrazakeria eta xenofobia.  
3.6. Musika aldarrikapen modura.  
 
 
 

3.1. Globalizazioa: Iparraren eta Hegoaren arteko 
mendekotasuna 
 

XX. mendea eta hasi berri den XXI. mendea globalizazioak ezaugarritu du. 
Prozesu horrek Berlingo harresia erortzearekin batera jo zuen goia, 
sozialismo erreala amaitu zen, merkatua mundu guztian orokortu zen 
salbuespenik gabe, eta Interneten generalizazioa ere aipatu behar da. Nazio 
Batuen Erakundearen Garapenerako Programak (NBEGP) zera jartzen du 
agerian: integrazio orokorra “abiada handia eta eremu izugarria” hartzen ari 
bada ere munduaren gehiengoak ez dituela onura horiek nabarmentzen. 
“Globalizazioaren eta berorren faktoreen arau berriek merkatu orokorren 
integrazioa dute ardatz eta ez dituzte aintzat hartzen merkatuek konpondu 
ezin dituzten arazoak, pertsonen arazoak alegia. Prozesu horrek are 
gehiago pilatzen du boterea eta baztertu egiten ditu pobreak”.  
 
Globalizazioaren joera ez da bat etortzea edo elkarguneak topatzea, gero 
eta ezberdintasun gehiago sortzea baizik. Globalizazioak kalte egiten dio 
ingurumenari, pobrezia handitzen du eta bazterketa soziala eragiten du; 
gainera, gero eta ezberdintasun sozial gehiago dago herrialde bakoitzaren 
barruan, baita herri industrializatu eta garatzen ari diren herrialdeetan ere. 
Globalizazioaren fenomenoak, ordea, ez du atzera bueltarik, zaila da berari 
aurre egitea, baina ahal den heinean neurtu edo mugatu egin behar genuke 
gizartearentzat eta ingurumenarentzat ondoriorik txarrenak saihesteko.  
 
Globalizazioak, era berean, aukera handiak eman ditzake pobrezia buka 
dadin, demokrazia zabal dadin, giza eskubideak errespeta daitezen eta 
garapen iraunkorrerantz aurrerapausoak emateko. Azken urteotan izenpetu 
edo negoziatu dira Nazioarteko Hitzarmen asko: Ozono-geruza Babesteko 
Hitzarmena, Klima Aldaketari buruzkoa, Biodibertsitateari buruzkoa, 
Basamortutzeari buruzkoa edo Kutsatzaile Organiko Iraunkorrei buruzkoa, 
besteak beste. 1992ko Rioko Konferentziak, Ingurumenaren eta 
Garapenaren ingurukoak, ez zituen arazoak konpondu, baina gutxienez 
mahai gainean jarri zituen; han eman zuten konponbiderako lehen pausua.  
  
 
Garapen teknologikoari eta egungo garapen-mailari esker buka daitezke 
pobrezia eta ingurumen-arazoak, baina, horretarako, aldaketa sakonak egin  

behar dira, erraz lortzen ez diren aldaketak. Bada nahikoa datu eta arrazoi 
ezkorrak izateko, baina baikorrak izateko seinale batzuk ere badaude: 
gerra hotza eta mehatxu nuklearra bukatu izana, armamentu-gastuan 
behera egin izana, gatazka gutxiago, hazkunde demografikoaren 
beherakada herri gehienetan, energia berriztagarrien garapena, informazio-
teknologia berriak, aurrez sekula izan ez zuten herrietara demokrazia 
zabaltzea, giza eskubideen inguruko begirune handiagoa, gizon-emakumeen 
berdintasun gero eta handiagoa, hezkuntzaren hedapena, ustelkeriaren 
kontrako jarrera gero eta zabalduagoa, edo GKEen hedapena eta gizarte 
zibilaren parte-hartze gero eta handiagoa.  
 
NBEGPk aipatzen duen moduan, eginkizuna ez da globalizazioaren prozesu 
atzeraezinari modu kimerikoan aurre egitea, baizik eta bideratzen saiatzea, 
baldintza hauek bete ditzan:  
 
- Etika: Giza eskubideak gutxiago urratu behar dira, ez gehiago. 
- Berdintasuna: Desberdintasun sozial gutxiago, bai herri herrialde 
bakoitzaren barruan eta bai herrialdeen artean ere.   
- Biltze-espiritua: herriak eta nazioak gutxiago baztertzea, ez gehiago.  
- Iraunkortasuna: ingurumena gutxiago suntsitzea.  
- Garapena: Pobrezia eta gabezia gutxiago, ez gehiago. Hartu beharreko 
neurrien artean dago Hirugarren Munduko herriei kanpo-zor publikoa 
barkatzea.   
- Gardentasuna: Enpresa multinazionalen eta mundu osoko erakunde 
handien (NMF, Munduko Bankua, Merkataritzarako Munduko Erakundea) 
jokabideak gardenagoa eta neurtuagoa edo arautuagoa izan behar du; 
nazioarteko erakundeei dagokienez, beharrezkoak dira demokratizazio 
handiagoa eta garapen bidean diren herrien parte-hartze handiagoa; izan 
ere, egun besteen politikak nozitzen dituzte, erabakietan parte hartu gabe.    
 
Makina bat forotan lortutako adostasunari jarraiki, eta, aurreko 
puntuak kontuan hartuta, hurrengo neurriok hartu behar dira:  
 
a. Hegoaldeko eta Ekialdeko herriei Kanpo Zorra murriztea. Kanpo-zor 

ofiziala eta pribatua bertan behera uztea oinarrizko baldintza da 
Hegoaldeko eta Ekialdeko herrietan pobrezia eta ingurumenaren 
gainbehera gainditzeko. Zorra indargabetzeak ez du doikuntza 
estrukturaleko programa klasikoen ezarpenari baldintzatua egon behar.  

 
b. Balio erantsi handiagoa eta ingurumenarentzat eragin txikiagoa duten 

produktuei bidea irekitzea Hegoaldeko herrietatik Iparraldeko 
merkatuetara, betiere produktuen ustiapen ez iraunkorra 
ingurumenarentzat edo pobrezia amaitzeko kaltegarria ez bada; gisa 
horretan traba komertzialak eta ez komertzialak murrizten dira, baita 
Iparraldean ekoitzitako ondasunen subsidioak ere.  

c. Transferentzia finantzarioak Iparretik Hegoaldera funts gehigarriak 
sortzeko eta garapen iraunkorra eta pobreziaren desagerpena lortzeko. 
Hegoaldeak ere bere konpromisoak bete behar ditu dibertsitate 
biologikoa zaintzeko, aldaketa klimatikoa geldiarazteko, ozono-geruza 
babesteko, eta baso-soilketa eta basamortutze-prozesua murrizteko. 
Iparraldeak areagotu egin beharko du garapenari ematen dion laguntza 
BPGren %0,7ra arte gutxienez, eta administrazio guztiak (estatukoa, 
eskualdekoa eta tokikoa) inplikatu beharko ditu, baita gizarte zibila ere.  

 
d. Transferentzia teknologikoa egin behar da Hegoaldera, baldintza onekin, 

eta, kasu askotan, kontrapartida ekonomikorik gabe, batik bat, 
ingurumena hobetzen eta berotegi efektuko gasen eta kutsaduraren 
isurketa murrizten duen teknologiari badagokio: energia berriztagarriak, 
energiaren eragingarritasuna areagotzen dutenak, garraio kolektiboa, 
edo CFCrik gabeko hoztea edo hozkuntza.   

  
e. Pobreziaren kontrako ekimena: gosea ase, herriek beren buruz 

elikatzeko aukerak areagotu, eta diru-sarrerak modu orekatuagoan 
banatu Iparraldearen eta Hegoaldearen artean, errenta-diferentziak 
Iparraldean baino are handiagoak baitira Hegoaldean. Iparraldeko 
herriek gutxiago kontsumitu behar dute, energia alferrik ez galtzeko edo 
berriztagarriak ez diren beste baliabide batzuk alferrik ez galtzeko.   

 
f. Herritarren egonkortasuna lortzeko ekimena, baina horretarako 

konpondu egin behar dira Hegoaldeko hazkunde demografikoaren azken 
ondorioetako batzuk, esaterako: pobrezia; hezkuntza, enplegua edo 
oinarrizko osasuna eskura izatea eta abar… batik bat, baliabiderik ez 
duten emakumeak eta euren haurrak hartu behar dira kontuan, eta 
guztien esku jarri behar dira familia-plangintza libre eta arduratsu 
baterako zerbitzuak.   

                               Alfons López 

3.2. Kultur artekotasuna: garapenaren eta 
integrazioaren ardatza 
 
Kultura da ardatz nagusia. Garapen iraunkorra errealitate bihur dadin ez da 
nahikoa pertsonen edo herrien zientzia edo hezkuntza arloko edozein 
garapen. Hori guztia bideratzeko ezinbestekoa da kultura, izan ere, 
garapena, zientzia, teknologia eta hezkuntza ez dira ezerezetik sortzen. 
Eskuarki, nazioarteko esperientziak agerian jartzen du kultura giltzarria dela 
edozein garapen-proiektu aurrera eramateko. Ideia eta proiektu batek 
arrakasta izan dezake leku batean, baina agian ez du deus balio izango 
beste leku batean. Latinoamerikan argi asko ikusi den bezala, itxura batean 
ezin hobeak ziren hainbat garapen-ereduk eta errezetak porrot egin dute 
bertako herrietako errealitatearen aurrean. 
      
Nazioarteko esperientziak zera jartzen du agerian: aliantza, itun, alde biko 
eta alde askotariko hitzarmenak eta abar sendoak, emankorrak eta 
iraunkorrak izango badira, elkarren ezagutzan oinarritu behar dute, balioak 
konpartitu behar dituzte, baita tolerantzia eta errespetua ere hainbat 
gizarte zibilen artean. Herrien nahiak, beldurrak edo esperantzak, hau da, 
egungo eztabaidetan eta integrazio-prozesuetan agertzen ez den kultura 
hori beharrezko baldintza da prozesuek aurrera egin dezaten edo ez.  
   
Eszena sozial eta politiko horren ardatz gisa ekonomia jarri dutenei aurreko 
azalpena argitzea, egungo integrazio-prozesuen alde ekonomikoa soilik 
ikusten baitute. Garapenaren eta integrazioaren ondorioz kulturarekiko 
dagoen kezkaren eztabaidak ez du zerikusirik izan behar inolako kultur 
zaletasun erromantikorekin, ezta herri kulturen garaiz kanpoko defentsa 
egitearekin edo indigenismo anakroniko batekin. Eztabaidak zera agertu 
behar du modu baikorrean:  
    
- Egituren eta ekonomiaren eta Estatuaren funtzionamendurako 

modernizazioak onartzen eta errespetatzen dituela kultura guztiak: 
“Inork ez du berrikuntzarik egiten bere tradizioak aparte utzita” 

     
- Modernizazioa nazioz gaindiko espazioetan integratuta egin behar dela 

eta elkarrizketa, lankidetza eta kulturen arteko errespetuzko 
harremana ezinbesteko baldintza direla integrazioa arrakastatsua izan   
dadin, integrazio ekonomikoa barne.  

  
- Kultur aniztasuna ez dela datu egonkor bat, eta etengabeko 

elkarreragina dagoela kulturen artean.  
 
- Globalizazioak berekin dakarrela kultur artekotasuna suspertu beharra; 

izan ere, arriskua dago nazioetako kultura eta azpikulturak elkarren 
kontra jartzeko, baita kultura horiek mundu zabalean nagusi diren 
kulturen kontra jartzeko ere.    

3.3. Terminoen hiztegia 
 
•  Gatazka: Gatazkak txartzat jotzen ditugu berauek konpontzeko erak, 

normalean behintzat, ondorio latzak ekartzen dituela iruditzen zaigulako. 
Lehiakortasun-jarrera batekin murgiltzen gara gatazkan. Gatazka eta 
indarkeria ez dira bat, gatazka ohikoa da gizarteko taldeen eta pertsonen 
arteko harremanean. Bat ez datozen helburuak dituzten pertsonen 
arteko elkarreragina da. Indarkeriak, berriz, haustura dakar, gatazkari 
bizkar ematea, gatazka modu eraikitzailean ez konpontzea.  

 
•  Giza Eskubideak: edozein gizakik eska ditzakeen eta edozein gizakiri 

zor zaizkion oinarrizko eskubideak dira. Eskubide horiek bete egin behar 
dira, oinarri-oinarrizkoak baitira. Eskubide horiek beharrezkoak dira 
gizaki moduan garatu gaitezen. Eskubide horiek gabe, zaila da bizimodu 
duina izatea. Eskubide unibertsalak, lehentasunezkoak eta 
eztabaidaezinak dira.    

 
•  Balioetan heztea: Bidegabekeria, konformismoa eta etnozentrismo 

kulturala  bultzatzen duten balioei kontra egitea da. Balioek hazten 
laguntzen dute, eta posible egiten dute gizakiaren gaitasun guztien 
garapen orekatua.    

 
•  Bakerako Hezkuntza: Hezkuntza-prozesu jarraitua eta etengabekoa 

da, eta bake positiboa eta gatazkaren ikuspegi eraikitzailea ditu oinarri. 
Kultura baketsua sortzea da kontua, pertsonei errealitate zail eta 
gatazkatsuaren aurrean jokatzen erakustea, dagokien eran jardun 
dezaten.    

 
•  Etnozentrismoa: Norbere edo norberaren taldeko balioak eta ohiturak 

jainkotzea; horrek gure arauak borobilak eta tatxarik gabeak direla 
pentsatzea dakar, eta, ondorioz, beste edozein talde soziokulturalen 
jokabidea epaitzea eta baloratzea.  

 
•  Kultur artekotasuna: Kulturen arteko etikak aniztasuna aprobetxatzen 

du gainerako kulturekin elkarrizketa etengabea finkatzeko; 
ezberdintasunak errespetatu eta guztion artean elkarbizitza zuzen eta 
atsegina eraikitzea da kontua.  

 
•  Bakea: Bakea ez da gerraren kontrakoa, bazik eta indarkeria 

estrukturalik eza, gizakiak bere buruarekin duen oreka, baita besteekiko 
eta naturarekiko oreka ere. Bakea ez da ametsetako helmuga, prozesu 
bat da. Kontua ez da gatazka ukatzea; aitzitik, jakin egin behar da 
gatazkei aurre egiten, modu zuzenean eta baketsuan konpontzen.  

•  Bake negatiboa: Hala ulertzen dugu bakea mendebaldean, gehienek bai 

behintzat. Gerrarik ez egoteari ematen zaio indarra, zuzeneko 
indarkeriarik eza azpimarratzen da (oldarraldi fisikoa. Bakea “gerrarik 
eza” moduan ulertzen dute, besterik gabe; Gatazka armatuak saihestea 
da kontua.) 

 
•  Bake positiboa: zuzeneko indarkeria gutxitzea eta justizia maila altua. 

Gizartearen oreka, berdintasuna, justizia, eta, beraz, gizartea errotik 
aldatzea dira helburuak.  

 
•  Arrazakeria: Beste etniak edo taldeak gutxiago direla aditzera ematen 

duen zeinahi jarrera edo adierazpen, baita nork bere etnia besteen 
gainetik jartzea ere.  

 
•  Indarkeria estrukturala: Gizarteko egiturek edo estrukturek sortzen 

duten ezberdintasuna eta indarkeria; zehatzago esanda, banakoen, 
taldeen eta gizarteen arteko berdintasun eza, horrek eragozten baitie 
pertsonei oinarrizko beharrak (bai materialak bai espiritualak) asetzea.  

 
•  Xenofobia: Norberarena ez den zeinahi kultur identitate ukatzen eta 

baztertzen duen ideologia. Arrazakeriak ez bezala, kultur bereizkeria 
aldarrikatzen du eta nahi den gizartera eta kulturara egokitzen badira 
soilik onartzen ditu atzerritarrak eta etorkinak. 

 

  

                           Fundació per la Pau 

3.4. Ohar batzuk indarkeriaz: Kultura baketsu baten 
alde 
 
¿Zer da indarkeria? 
 
Indarkeria bortxa eta basakeriaren arteko nahasketa da. Indarra erabiltzea 
da, gehiegikeriak egiteko; ez dira aintzakotzat hartzen besteen eskubidea, 
eta haien integritatea eta duintasuna erasotzen dira. Indarkeria badarabilgu 
(eta horren jakitun bagara), besteek guk adinako eskubiderik ez dutela 
pentsatzen dugu, eta, ondorioz, gure borondatea inposatzen diegu, nahiz 
eta horrek besteei min ematea ekarri. Arrazoi horregatik, indarkeria sekula 
ez da eraikitzailea. Hauxe da bere ezaugarria: suntsitu egiten du eta min 
ematen du.         
   
Indarkeria zuzena, estrukturala, espontaneoa eta antolatua 
 
Komeni da bereiztea indarkeria zuzena eta indarkeria estrukturala: 
indarkeria zuzena ekintza zehatza da eta materialki erasotzen da norbaiten 
integritate fisikoa edo morala. Indarkeri zuzena nabarmena edo agerikoa 
da, eta, horregatik, indarkeria-modu bakartzat jotzen da maiz.  
 
Horra beste indarkeria-modu bi. Indarkeria espontaneoa aurrez pentsatu 
gabe sortzen dena da: beldurrak eragindako beroaldiren bat edo kontrolatu 
ezin dugun mementoko zakarraldiren bat. Aurrez ez dakigu noiz gertatuko 
den, eta horregatik oso zaila da erabat desagerraraztea. Halere, geure 
burua hezi eta trebatu dezakegu inpultso horiek kontrolatu eta indarkeria 
saihesteko.  
  
Indarkeria antolatua aldez aurretik prestatzen da, nahiz eta une horretan 
gatazkarik edo arrazoirik ez egon. Denbora eta bitartekoak beharrezko dira, 
armak fabrikatzen edo erosten dira, eta entrenamendu-saioak egiten dira. 
Hotzean eta memento egokian egin beharreko ekintzak planifikatzen dira. 
Horregatik guztiagatik, indarkeria antolatua indarkeria espontaneoa baino 
askoz suntsitzaileagoa da. Terroristen ekintzak, gerrak eta gerrako 
prestaketa guztiak dira indarkeria antolatuaren adibide.    

- Erasoak eskoletan: Jokinen kasua 
 
Jokini, 14 urteko mutikoari, irain egiten hasi zitzaizkion adiskide eta 
ikaskideak aurreko ikasturte hasieran, eskolan zegoela, bere beharrak 
galtzetan egin zituelako / Irainen ostean, kolpeak hasi ziren, eta ahoko 
aparatua ere hautsi zioten jipoi batean / “Lurra tragarazten zioten” dio 
ikaskide batek / Udalekuetan, monitoreek harrapatu egin zituzten Jokin eta 
honen lagun-taldea porro bat erretzen / Kontu hura gurasoen belarrietara 
iritsi zenean, guztiek salataritzat jo zuten Jokin batere arrazoirik gabe, eta 
Jokin gehiago estutzen hasi ziren /Irailaren 13an, lehen eskola-egunean, 
ikasgela komuneko paperez apainduta egin zioten harrera Jokini 
beherakoaren urteurrena ospatzeko, eta astindu ere egin zuten / Hilaren 
14an baloikadekin egin zioten eraso/ Hilaren 15ean beste astindu anker bat 
/ Jokinek eskolara joateari utzi zion eta tutoreak horren berri eman zien 
gurasoei / Gurasoek eta tutoreak zera erabaki zuten: hilaren 21ean Jokin 
eskoletara itzultzea sakelako telefono batekin, arazoak bazituen deitu ahal 
izateko / 21eko egunsentian bere buruaz beste egin zuen      

 

 
Zer egin Jokin hil eta gero 
2004ko urriaren 8an 
Felix Etxeberria, EHUko Pedagogia katedraduna 
 
Gertakari batek astindu egin du euskal gizartea, Gipuzkoakoa batik bat. 
Ikasle bat hil da Hondarribian, Institutuko ikaskideek egiten zizkioten 
erasoen sufrikarioaren ondorioz. Era horretako iraina ez dira berriak gure 
gizartean. Garatek bildutako Esaera zahar eta atsotitzetan (2003) bilduak 
daude hainbat irain mota, eta irain horietako batzuk egingo zizkioten 
ziurrenik Jokini. (…) 
  
Ikastetxe horretan gertatzen zena ere ez zen gauza berria. Ikastetxe 
guztietan gertatzen da. Adingabekoen Defendatzailearen txostena (1999), 
azken urteotako Elzoren ikerketak, eta eskoletako indarkeriaren inguruko 
lan askok zera jartzen dute agerian: “adiskideek” eraso eta estutu egiten 
dituztela ikasle dezente, mutikoak gehienbat. Neskek ere nozitzen dute 
arazo hori, baina erasoa psikologikoagoa izan ohi da, hitzezkoa. Ikerketa 
horiek mundu guztian egin dituzte, eta, gutxiago edo gehiago, ideia bera 
azpimarratzen dute guztiek. Berdinen arteko indarkeriak, ikasleen artekoak 
alegia, hezkuntza munduko jende guztia kezkatzen du. Ikastetxeko ikasleen 
ankerkeria, ordea, muturreraino iritsi da Jokinen beherakoa zela-eta 
urteurrena ospatuta, edo haren hileta elizkizunean dantza egin zuen neska 
mehatxatuta.   
 
Adituen iritziz, eskoletako indarkeriak ez die eragiten erasotzaileei eta 
biktimei bakarrik. Horiez gain, badira indarkeria nozitzen dutenak: 
lekukoak, sua pizten dutenak, ezikusiarena egiten dutenak, parte hartu nahi 
luketenak… Beraz, azken batean, ikasle guztiek nozitzen dute indarkeria era 
batera edo bestera. Ustezko erasotzaileen hitzetan, “gela guztiak hartzen 
zuen parte irainetan eta astinduetan”. Horretan datza gaiaren larritasuna, 

eta horregatik esku hartu beharra dago dagokion moduan.  
 
Onartu beharra dago zerbaitek huts egin duela, ezin eramanezko egoerak 
bultzatu baitu mutikoa bere buru ahitzera. Zer egin liteke indarkeria eta 
eraso horiek saihesteko? Egunotako prentsan irakurritako informazioaren 
ostean, informazio batere osatu gabea, hausnarketa batzuk egiten 
ausartuko naiz. 
 
Lehenik eta behin, azpimarratzekoak dira hutsalak diren analisi batzuk. 
“lizentzia gehiegi ematen zaie”, “mugak jarri beharra dago” eta modu 
horretako esaldiak hitzetik hortzera ibili dira egunotan, gauzak azaletik 
aztertu dira eta ez direnak esan dira. Batzuk etxean lizentzia handia ematen 
dietelako dira erasotzaile, baina beste batzuk etxean indarkeria nozitzen 
dutelako dira erasotzaile. Beste batzuek, berriz, ez dakigu zergatik eraso 
egiten duten.  
  
Itxura denez, Jokinen gurasoek komunikazio ona zuten semearekin eta 
bazekiten egoeraren berri azken urtebetean; tutorearekin ere harremanak 
zituzten. Ez dago ezer ere leporatzerik. Zer eskatu behar diegu, bada? Ahal 
zutena egin zuten.  
 
Eta zer gertatu zen ustezko erasotzaileen gurasoekin? Ez al zekiten ezer? 
 
Irakasle batzuek, tutorea tarteko, egoki jokatu zutela dirudi: biktimaren 
gurasoekin hitz egin zuten eta arazoa konpontzen saiatu ziren, espero 
bezala bete zuten beren eginkizuna. Baina, gainerako irakasleak zer? Egia 
bada gela guztiak hartzen zuela parte erasoetan eta irainak eskola guztian 
gertatzen zirela, ez al zuten sekula ezer larririk ikusi? Mutikoak 14 urte 
bazituen, ez al zuten orain artean ezer ere antzeman? 
 
Ikasleei dagokienez, batzuei damutu zaie lehenago mugitu ez izana, eta 
berandu jakinarazi diote Internet bidez damu hori; ez dago zalantzan 
jartzerik haietako asko lekuko zirela, ikusten zutela zer gertatzen zen, eta 
ezin izan zutela edo ez zutela jakin modu egokian jokatzen. Beldurra 
orokortua zegoen oso.  
 
Kontua ez da Hondarribiako zaurian ozpina botatzea, horrelako 
gauzak nonahi gertatzen baitira. Frantzian onartu berri dute ikastetxe 
bakoitzean polizia bat jartzea. Gurean, egoerak ez du zerikusirik 
Frantziakoarekin edo beste herri batzuetakoarekin, baina konponbideak 
proposatzeko garaia da irail honetako gertakaria berriro gerta ez 
dadin. Hori lortzeko, honoko ekimen hauek proposatzen ditut: 
 
- Irakasleek plangintza bat landu behar dute elkarbizitza sendotzeko, berdin 
errespetua eta elkar laguntzea ere, Jokinekin gertatua berriro gerta ez 
dadin. Baikara Asoziazioak proposatu berri duen moduan, tutoreek eta 
irakasleek indarrean eutsi beharko liokete plangintza horren espirituari, eta 
neurriak hartu (aldez aurreko neurriak, batik bat) horrelako gertakariak 
saihesteko. Euskal Herriko ikastetxe askotan ar idira egiten modu horretako 
esperientziak.  

Kontua ez da formula zehatzak bilatzea, baina bai ikastetxe guztietako 
arazo horri konponbidea aurkitzea. Gertakari tamalgarri honen alde on 
bakarra zera da: guztiok konturatu garela eskola guztietan dagoen gaitzaz, 
eskola guzti-guztietan hain zuzen.  
 
Ikasleei dagokienez, positiboa dirudi beste lekuetako esperientziak: izan 
ere, badira elkarbizitza hobetzeko arduradun eta bitartekariak ikasleen 
artean, eta zubi-lana egiten dute irakasleekin eskolako eta eskolaz kanpoko 
arazoak behar den moduan konpon daitezen. Buru egiteko balio duten 
ikasleak izan ohi dira, motibazioa dutenak, eta irakasleek ikusten ez 
dituztenak ikusten dituzte maiz: jolastokia, zaindu gabeko lekuak, 
komunak, autobusa, eskolarako bidea eta abar. Larrialditarako telefonoa 
ere beste aukera bat da, leku batzuetan erabiltzen dute jada.  
 
Prebentzio-jarduerak programatzea ere ekimen aproposa izan daiteke, 
arrisku gehien duten ikasleek trebetasun jakin batzuk bereganatu ditzaten: 
gauzak kontatzea, gertatuak salatzea, defenditzea, laguntza bilatzea eta 
abar. Biktima izan daitezkeenei erakutsi egin behar zaie defenditzen eta 
laguntza bilatzen.  
 
Gurasoei orokorrean, zera esan: hausnar dezatela seme-alabekin, eta 
Hondarribiakoa berriro gerta ez dadin eman ditzatela jokabide on baterako 
jarraibideak. Kontu egin dezatela seme-alabak biktima edo erasotzaile izan 
ez daitezen. Halere, ez dago ahazterik ikasle guztiak minduta daudela oso.  
 
Ustezko erasotzaileen eta beren gurasoei dagokienez, jarraibide positiboak 
eman behar dira. Beharbada gaizki jokatu dute, eta, gertakariengatik 
erantzun beharko dute, baina ezin eramango dute bizitza guztian jokabide 
txar horren zama. Ikastetxeak berradiskidetze, integrazio eta elkarbizitza 
bideak ireki behar lituzke (…)  

Estuasunean dauden ikasleentzat: Zer egin bullying-aren biktima ez 
bihurtzeko?  

 
Zer egin dezake haur batek ikaskideen ankerkeriaren biktima baldin 
bada? 
 
 1. Bully-ari eta honen jarraitzaileei kasurik ez egitea da onena. Bully-ak 
erantzuten dionari egiten dio eraso, ez kasurik egiten ez dionari. Kasurik 
egiten ez bazaio, ideiarik gabe geratzen da bully-a; hori horrela, zirikaldien 
aurrean “Eta horrekin zer?” izan daiteke erantzun abiletako bat. Zera esatea 
bezalakoa da: zer esan nahi didazu horrekin? Sekula ez egin negarrik 
erasotzaileen aurrean, ez haserretu, eta ez dezatela nabaritu minduta 
zaudela.  
 
 2. Erantzun beharrean egokitzen bazara, esaiozu lasaitasun osoz: EZ naiz 
zuk uste duzuna. Edo, bestela, txantxaren batekin erantzun. “barregarria 
zara” esaten badizu, erantzun iezaiozu: “pozten naiz konturatu izana”.  
  
 3. Bilatu babesa gurasoengan, irakaslearengan edo fidagarri den helduren 
batengan. Horiek erantzukizuna eska diezaiokete ikastetxeari, baita 
neurriak hartzeko eskatu ere astebeteko epe barruan. Arriskuan zaudela 
uste baduzu, korri egin. Helduren bat dagoen tokira ihes egitea eta bertan 
babesa bilatzea ez da koldarkeria, norbere burua babestea baizik.  
 
 4. Idatzi gutun bat gertatzen dena azalduaz gurasoei, ikastetxeko 
zuzendariari edo fidagarria den irakasleren bati.  
 
 5. Hitz egin gurasoekin eskoletara joateari uzteko eraso fisikoak eta 
psikologikoak egiten badizkizute.  
 
 6. Zure kontura txisteak, irainak edo bromak egiten badituzte, auzoko 
lagunekin joan eskolara, eta, itzulerakoan etxera, erasoak irauten duen 
bitartean. Edozein modutan, ez ibili bakarrik.  
 
 7. Ez gerturatu erasotzailearengana, eta hasi sesioan berarekin. Ez fidatu 
berarekin lagun-plantak egiten baditu. .  
 
 8. Ikaskideren batek axotaren batekin edo beste zeinahi armarekin 
erasotzen bazaitu, esan gurasoei poliziari parte eman diezaioten.  
 
 9. Saiatu eskolan web orrialde bat jartzen, erasoen biktima diren haurrek 
beren lekukotzak ager ditzaten, modu anonimoan noski.  
 
 10. Ikasturte guztietan adituren bat eskoletara joatea komeni da gaiaren 
inguruan hitz egiteko: erasoa zer den eta biktimek zenbateraino sufritzen 
duten jakitea komeni da, bere buruaz beste egiteraino ere iristen baitira. 
 
S.O.S Bullying-eko Telefonoa: 93.301.29.13 



 Europako Errealizadore Berrien Gasteizko Jaialdia 
Zinema eta Giza Eskubideei buruzko Eskolak 

“2BE” Gida Didaktikoa 
 

 19 

 
 

 

3.5.  Arrazakeria eta xenofobia 
 
Egun, kontraesan politiko nabarmenak dauzkagu politikan, ekonomian eta 
gizartean bai Espainian bai Europan eta bai munduan ere. Horren haritik 
sortzen dira arrazakeria, xenofobia, antisemitismoa, tolerantzia eza, 
etnozentrismoa… XX. mendeko azken bi hamarkadetan egundoko aldaketak 
gertatu dira, saihestezinak eta atzera bueltarik ez dutenak; hauek dira: 
munduko krisi ekonomikoa, mugimendu demografikoen presioa, 
inferentziazko gerrak, Ekialdeko herriak goitik behera aldatu dira, Europako 
Batasuneko prozesu zail eta geldoa, baina, batez ere, segurtasun eza eta 
beldurra etorkizunari begira lan faltari eta pobreziari dagokienez.  
   
José Saramago Nobel saridunak galdera hau egiten du: 
“Nola liteke izurrite hau berriro bueltan etortzea, betiko gainditu genuela 
uste genuenean? Zein mundu klasetan bizi gara, nahiz eta pentsatu urrats 
handiak egin ditugula kulturan, zibilizazioan, giza eskubideetan eta dena 
delakoetan..?” 
 
Arrazakeriaren eta xenofobiaren zergatiak asko dira, baina, batik bat, 
historia, erlijioa eta mendebaldeko gizarteen garapena dira fenomeno 
horien arrazoi nagusiak.  
 
Kontzeptua eta definizioa 
 
Arrazakeria 
 
“Arraza” edo “enda” hitza ezaugarri ezberdinak zituzten herriekin topo egin 
zutenean hasi ziren erabiltzen mendebaldeko kulturan. Harrezkero, eta, XX. 
mendeko bigarren erdira arte, mailak ezarri ziren “arrazen” artean 
ezberdintasun nabarmenetan oinarrituta: larruazalaren kolorea, 
burezurraren forma, ilea edo gorpuzkera.  
    
Arrazaren kontzeptutik dator Arrazakeria. Arrazakeriak arrazen 
ezberdintasunaren alde egiten du eta herri batzuek beste batzuen gainetik 
jartzen ditu. Egun, arrazakeriatzat jotzen da beste etniak gutxiago direla 
aditzera ematen duen zeinahi jarrera edo adierazpen, baita norberaren 
etniaren gailentasuna ere aldarrikatzea ere.  
 
Arrazakeriatzat hartzen da, era berean, arrazan arteko ezberdintasunak 
justifikatzea; izan ere, “Arraza” hitzak ez du jada zentzurik, biologia 
molekularreko zientzialariek eta Giza Genomaren proiektuan diharduten 
genetikariek esaten dutenez, ez baitago gene-ezberdintasunik.  
 
Arrazakeriazko aldarrikapenak ugari dira mendebaldeko gizarteetan, eta 
urtetan indartzen joan diren aurreiritzietan eta estereotipoetan dute oinarri. 
Herriaren arabera ere, aldatu egiten da arrazakeriaren moldea, baina 
normalean sinesteetan, sentimenduetan eta jokabideetan du eragina. 
Horrez gain, gobe 

Goberrnuetako egiturek ere gorpuztu egiten dituzte bazterketa soziala, 
diskriminazioa, eskubiderik murrizketa edo bereizkeria; are gehiago, 
erasoak, kanporatzeak, hilketak, arraza-garbiketak eta sarraskiak ere 
gertatzen dira.  
 
 
Xenofobia 
 
Xenofobia ere aurreiritzi bat da: errezeloa, gorrotoa, fobia eta ezin-eramana 
etnia ezberdinekiko. Ez dakigu xenofobiaren fisonomia soziala eta kulturala 
zein diren. XX. mendeko azken hamarraldian indar handia hartu zuen etnia 
ezberdinak elkarrekin bizi ziren gizarte eta lekuetan, komunitate 
autoktonoetan nahastuak edo integratuak ez zeudenetan alegia.  
 
Arrazakeriak bezala, xenofobiak ukatu eta baztertu egiten du norberarena 
ez den zeinahi kultura. Kultur bereizkeriaren alde egiten du eta asimilazio 
soziokulturalaren bidez bakarrik onartzen ditu atzerritarrak eta etorkinak, 
arrazakeriak ez bezala.  
 
Xenofobiaren sustraiak historia, hizkuntza, erlijioa, kultura eta nazio 
mailako aurreiritzietan daude; talde etniko ezberdinak erabat eta derrigor 
bereiztea da kontua, norberaren nortasuna ez galtzeko. Aurreiritzi horiei 
aginte ekonomikoa, politikoa eta soziala erantsi behar zaie; modu horretan, 
gehiengoaren xenofobiak ukatu eta baztertu egiten ditu atzerritarrak eta 
etorkinak, izan ere, aurkaritzat ikusten dituzte baliabide existentzialekiko 
lehian.    
  
 
Arrazakeriari eta xenofobiari aurre egiteko estrategiak 
 
Arrazakeria eta xenofobia sentimenduak eragiten dituzten zuzeneko eta 
zeharkako faktoreak identifikatu behar dira; hori lortzeko, ekintza batzuk 
bideratu behar dira gizarte mailan orokorki eta banakoon mailan. Ekintza 
horiek honako alderdi hauek bildu behar dituzte onarrian:  
 
Arraza kontzeptua desmitifikatzea 
 
Giza espeziea bat dela argi utzi behar da, baita gizaki guztion jatorria bat 
eta bakarra dela ere. Giza taldeen arteko ezberdintasunek ez dute 
justifikatzen, ezta hurrik eman ere, batzuen gailentasuna edo beste batzuk 
gutxiago izatea. Taldeen arteko ezberdintasunak kultur historia ezberdin 
baten ondorio dira, baina ez faktore biologikoen ondorio. 
 
Ezberdintasunean berdinak garela azpimarratu behar da eta giza espeziea 
bat baino ez dela. Bereizitasun jakin batzuk eta unibertsaltasuna elkar 
osagarriak dira, eta ideia hori bikain laburbiltzen du lelo honek: Ezberdinak 
gara, berdinak gara.  

Kulturen arteko Hezkuntza 
 
Hezkuntzak kulturen arteko mendekotasuna sustatzea eta herrien arteko 
lankidetza izan behar ditu oinarri unibertsaltasuna bultzatzeko. Kulturen 
arteko elkar onarpena eta sintesi soziokultural berri bat.  
Kultur arteko eta kultur anitzeko hezkuntzaren helburu nagusia 
bazterketa eta berdintasun eza borrokatzea da. 
 
 
Gutxiengo etnikoak erabat integratzeko eta bazterketa gainditzeko proiektu 
pedagogikoa da kultur artekotasuna. Elkarrekin orekan bizitzea da helburua, 
eta kulturen arteko benetako komunikazioa lortzeko oinarri-oinarrizkoak 
dira berdintasuna, inor ez baztertzea, eta nornahi errespetatzea. 
Hezkuntzak haurrei bideratua egon behar du, guztiak baldintza beretan jarri 
eta guztientzat helburu berak lortzeko.    
 
Gizartearen integraziorako tresna den aldetik, kultur arteko hezkuntzak 
bestea onartzea exijitu behar die bai gehiengoei eta bai gutxiengoei.  
 
Gehiengoaren ikuspegiari dagokionez, asimilazio-tentaldiari egin behar zaio 
aurre, edo ezberdintasun baztertzailearen defentsari. Etnozentrismoaren 
tentazioa gainditzera bideratu egon behar du hezkuntzak, eta egungo 
gizarteen izaera anitza defendatu behar du behin eta berriz. Aniztasuna ez 
dator etorkinen aldetik soilik, baita mendebaldeko gizarteek bultzatu duten 
garapen eta berrikuntza prozesuetatik ere, eta, nola ez, Estatu barruko 
dibertsitatetik.  
 
Gutxiengoei dagokienez, kultur arteko hezkuntzak aurre egin behar die 
euren bazterketa-egoera dela eta izan ditzaketen bi tentaldiei: euren oroi-
minean edo nostalgian iltzatzea batetik, eta beren buruaz ahaztea bestetik; 
hau da, inkomunikazio baztertzailea edo norbere burua gutxiestea.  
 
Gizartearen integraziorako tresna den aldetik, kulturen arteko hezkuntzak 
bestea (bestearen baldintzak) onartzea exijitu behar die behin eta berriz 
gehiengoei  eta gutxiengoei, eta ezberdinekin bizitzeak duen garrantzia 
exijitzea ere funtsezkoa da. Tolerantziak izan behar du kultur arteko 
hezkuntzaren programetako zutabea.  

3.5. Musika aldarrikapen modura 
 
Musika adierazteko modu bat da, eta gizakiek Historian zehar baliatu 
dutena, makina bat kultur adierazpenen bitartez. Musikak, arte bezala 
ulertuta, goratu egiten ditu sentimenduak: amodioa, gorrotoa, pasioa, 
tristura, poza… 
 
Musika erabili izan da protesta egiteko edo egoera bidegabeak salatzeko. 
Are gehiago, musika-genero batzuen sorreraren oinarria hori da, blues-a 
edo flamenkoa esaterako.   
 
Blues hitzak tristura, nostalgia esan nahi du. Ipar Amerikara eraman 
zituzten esklaboek beren tristura adierazten zuten egokitu zitzaien 
bizimoduagatik eta sentitzen zuten herriminagatik. Blues-a sentimendu-
adierazpen bat da batez ere, komunikatzeko behar bat da eta beren historia 
oroitzeko modua.  
  
Flamenko hitza bi hitz arabiarrek osatzen dutela uste da: “felag” (nekazari) 
eta “mengu” (iheslari) hitzek, alegia. Adituen arabera, andaluziar ijitoren 
sinonimo moduan hasi zen erabiltzen XVIII. mendetik aurrera.  
 
Gaur ziur dakiguna zera da: flamenkoa pobrezian eta ezjakintasunean 
murgildutako herri baten deiadarra da, era primitiboak mantentzen dituen 
deiadarra. Andaluziako ijitoen artea bizimodu bezala uler daiteke eta ulertu 
behar da. Lehen interpreteek -ijitoak guztiak ere- gosea ahazteko baliabide 
moduan erabili zuten flamenkoa, eta, horrezaz gain, eurenean bakarrik 
erabiltzen zuten komunikazio-sistema bihurtu zuten.  
  
Kantariak (cantaor deitua) ez du besteentzako egiten artea, ez du 
besteentzat kantatzen, bere buruari kantatzen dio; kopla norberaren 
terapia da. Kantuetako tragedia ez da itxura edo antzerkia. Ez da teatroa 
eta ez dio publikoari eragin nahi.  
 
Andaluziarrek eta ijitoek hain estu eta modu bitxian elkar hartzearen 
arrazoia honako hau da: hain jazarriak izan diren ijitoek eta Andaluziako 
langile-jendeak ederki ulertzen dute elkar, badirudi berezko kontzientzia bat 
dutela, kontzientzia berbera alegia, euren egoera sozioekonomikoari 
dagokionez.  
 
60ko hamarkada bukaera aldera, aldarrikapen-kantak indar hartu zuen 
Espainiako Estatuko zonalde batzuetan, Francoren diktaduraren kontrako 
aldarrikapen-politiko moduan. Katalunian la Nova Cancó, Euskal Herrian Ez 
Dok Amairu, Voces Ceibes Galizian edo “Herriaren Kanta” eta “Gaztelako Kanta 
Berria”; azken bi horietan, Gaztelako eta Andaluziako kantariek hartu zuten 
parte. Esan behar da izan zirela Latinoamerikako herrietan antzeko 
mugimenduak; Argentinan, Brasilen, Txilen, Perun edo Uruguain esaterako, 
nahi zeta beste sistema politiko batzuen pean sortu.   

Víctor Jara txiletarra 
 
Txilen, 70eko hamarkadan, aldarrikapen-modu oso garrantzitsua izan zen 
musika, kantari askok eragin handia zuten mugimendu iraultzaile eta 
kontrairaultzaileen artean. Kanta horiek Txileko Kanten Mugimendu Berria 
moduan ezagutzen dira, Unidad Popular alderdiari lotuak guztiak.  
 
Víctor Jara kantaria artea aldarrikatzeko baliatzeak dakarren arriskuaren isla 
da, eta bere bizitzan ikus daiteke nola aldarrikapenak justizia eta egia 
bilatzen lagun dezakeen, jazarpenari aurre eginda.  
 
1973ko irailaren 13an erakusketa batera joatekoa zen Jara Salvador Allende 
presidentearekin: “Biziaren alde. Faxismoaren aurka” izena zuen 
erakusketak. Erakusketa hori ez zen egin Kolpe Militarraren ondorioz, eta, 
Allendek azken hitzaldia eman zuen bitartean, Jara Unibertsitatean ibili zen 
aldarrikapen-kantuak kantatzen. Jara, Allende eta beste asko preso hartu 
zituen armadak Txileko Estatuan. Kantaria estadioan geratu zen kantuak 
abesten, eta bost egun geroago hil egin zuten.  
   
Bizitza guztian artea erabili zuen Víctor Jarak, musika batez ere, 
injustiziaren aurrean protesta egiteko, nahiz eta protesta horiek 
heriotzarekin ordaindu. Hurrengo hitzok, Víctor Jararen azken olerkiko 
azken paragrafoko hitzak (ez zuen olerkia bukatzerik izan), Txileko 
Estadioan idatzi zituen hil aurretik. Bertan argi nabari da zein egia mota 
aurkitu zuen kantari ospetsuak musikaren bitartez:  

 

 
Zein mingotsa den kantua 

izugarrikeriari kantatzen diodanean. 
Bizi dudan izugarrikeria 

eta hiltzen nauen izugarrikeria.  
Hainbat eta hainbat memento mugagabetan 

dakust neure burua,  
eta isilpea eta deiadarra 
dira kantu honen helburua 

Dakusdana, ez dut inoiz ikusi. 
Sentitu eta sentitzen dudanak 

Kimatuko dute memento 

     2 Be 

  

4. Irudietan murgiltzea: Filmen balorazioa 

  
Atal honetan funtsezko alderdi batzuk garatuko ditugu “2 BE” filma ulertu 
eta aztertzeko, eta gero osatu egingo ditugu hurrengo atalean garatuko 
diren jarduerekin.  
 

- Errealitatea hizkuntza bisualaren bitartez ikertu daitekeela jakitea eta 
ikus-entzunezkoaren kontaketa kritikoki aztertzeko erremintak 
erabiltzen jakitea. 

- Irudien eragina baliatzea, kontaketaren laguntzarekin, giza baliabideen 
inguruan hausnartzea eta giza baliabideen alde ekitea bultzatzeko. 

- Filmetako hizkuntzaren bidez balioetan heztea: tolerantzia, elkartasuna 
edo aniztasuna bezalako balioetan heztea, alegia, eta bakearen aldeko 
hezkuntza, erantzukizunez kontsumitzea edo ingurumena moduko 
zeharkako gaiak azpimarratzea. 

Fitxa teknikoa: 
 
Izenburu originala: 2 BE 
Zein herritan eta urtetan ekoitzi zen: Erresuma Batuan, 2003an 
Zuzendaria: Eleni Christopoulou 
Ekoizlea: Reuben Irving 
Musika: James Tolhurst 
Iraupena: 30 min. 
 
Interpretari nagusiak: Muna Abdullahi, Sackenia Blake, 
Nicky Campbell, Thuli Mabelane, Paida Sibanda 
 
 
 

     

Muna Abdullahi               Nicky Campbell             Sackenia Blake,  

 

 

 

  

                    Thuli Mabelane                Paida Sibanda, 

Laburpena: 
 
Giza baliabideen inguruko musika-dokumental originala eta bizia. Sheffieldeko 
Abbeydale Garnge eskolan, Erresuma Batuan, filmatu zuten 5 hilabetean: 
eskola horretan 51tik gora hizkuntza hitz egiten dira, eta hori 
elkarbizitzaren eta kultur artekotasunaren agergarri da. Filmean ikus 
daiteke nola egiten duten lan batera neska-mutiko horiek giza eskubideen 
defentsa aldarrikatzeko.  

 

 

2 BE: Dokumentala eta Dokumusikala 

 

Dokumentalen generoak errealitatea irudikatzen du, baina ez da 
errealitatearen leiho. Ikusleek ikusten dutenean, identifikatu egiten dira 
dokumentaleko diskurtsoarekin, eta, modu horretan, prozesu historikoen 
elementu zehatz bihurtzen da, behaketarako eta ikerketarako instrumentu 
eta gertakari sozialen lekuko.   
 
Dokumentala erantzukizun sozialaren eremuan kokatu behar da, izatearen 
edo existentziaren  inguruan egiten diren beste diskurtso batzuk bezala. 
Legeez, justiziaz, hezkuntzaz, ekonomiaz, politikaz, estatuaz eta nazioaz 
jardutea gaurko errealitate kolektiboak eraikitakoei aipamen egitea da. 
Historia elementu klabea da horretan guztian, izan ere, ikusleak ez du 
gertakarien deskripzio huts bat bereganatzen, baizik eta fabrikazio-prozesu 
baten aurrean aurkitzen da, balioez eta esanahiez beteta, baita kontzeptuez 
eta harremana bultzatzen duten orientabideez ere.   
 
Dokumentala errepresentazioa da, ez errealitatearen leiho. Errealitatea 
eraldatu -egilearen ikuspegi originalari esker- eta berrikuntza-espiritu bat 
azaltzen digu kontzepzioan, errealizazioan eta idazkuntzan.  

 

2 Be-k musika jartzen du eta dokumentalaren zati funtsezkoa da. 
Dokumusikal bat da, beraz. Genero hori Wim Wendersek egin zuen 
ospetsu Buena Vista Social Club lanarekin; jendeak ahaztuta zeuzkan 
Kubako musikari batzuek egin zuten lan hori, eta, gauetik goizera, izar 
bihurtu ziren mundu zabalean.   

 

2002ko ekainean, film horren proiektua lantzen hasi zen gazte talde bat. 
Helburua giza eskubideen inguruko kontzientzia piztea zen, eta adierazi ahal 
izateko bideak irekitzea. Proiektuak bost hilabete iraun zituen eta Abbeydale 
Grange School-eko 101 ikaslek parte hartu zuten, Sheffielden, Erresuma 
Batuan.  

Kasu horretan, musika arte bezala erabilita adierazten dituzte esperientziak 
eta pentsakizunak. Rap edo pop musika baliatuta, laneko esplotazioaren 
edo arrazakeriaren aurka egiten dute. Bost musika-bideo ekoitzi zituzten 
filma osatzeko, baita prozesu sortzailearen dokumentazioa ere: Elkarrekin 
lan egin, entseatu, idatzi, filmatu eta grabatu.  

 

Hainbat ikasleren lekukotzak ere agertzen dira beren historia kontatzen, 
hots, beren oinarrizko eskubideak edo beren familiakoenak nola urratu 
dituzten kontatzen, bai beren herrian bai hartu dituzten herrietan 
arrazakeria eta bazterketa nozitu baitituzte.   

 
2 BE-n ez dago protagonista bakar bat: Sheffieldeko ikasle-multzo osoa 
da protagonista, izan ere, ikasleen kultur aniztasuna da dokumusikal honek 
nabarmendu nahi duen ezaugarrietako bat. Egindako bost filmetan, hainbat 
rol jokatzen dituzte ikasle berberek: Nikik esaterako, emakume batekin 
dantzan ari den gizona antzezten du gero eraso egiteko, eta, beste klip 
batean, beste mutiko batek erasotzen duen mutikoaren larruan sartzen da.  
 
Neska-mutikoak protagonista izatea, eta munduan ahotsik ez duten haurren 
partez hitz egitea, baikorra da oso. Hemen ageri diren elkartasuna eta 
elkarrekiko ardura moduko balioek itxaropena sortzen dute. Bukatzeko 
esan, errealizazioa paregabea dela: bizia eta atsegina.   

2 memento klabe historian: 
 
 

 

 
 
 
 
“He viajado” (3. jarduerarako erabili genuen abesti hau) abestia 
entzuten dugun bitartean, bikote baten irudiak ikus ditzakegu copoeira 
delakoa praktikatzen; copoeira dantza eta borroka-kirol nahasketa bat 
da, eta Afrikako esklaboen altxamendu-mugimenduetan du oinarria. 
Irudia eta musika  ezin hobe uztartzen dira.  
 
Bikoteak (gizona eta emakumea), zuri eta beltz jantzita, aurkakoen ideia 
nabarmentzen du, ongia eta gaizkia lur gainean dantzan eta borrokan  
irudiaren sakonean ur-pareta bat dutela: gizakion izatearen laburpena, 
alegia.  

 
Kontaketak lur eta itsas bidaia batez dihardu, gerraren izugarrikeriatik 
ihesi, bakearen bila. Jomuga berrira iritsi ostean, ordea, gauzak ez dira 
errazak: hor ere badago intolerantzia. Iheska dabilenak azti egon 
behar du beti, bere bizia aldeztu nahi badu. Haur horietako batzuen 
historia da, 2 Be honetako protagonistena.  

Rap erritmoko eszena honetan ikus daiteke mutiko batek Niki nola 
erasotzen duen. Nikik abestu egiten du eta kargu hartzen dio erasotzaileari 
duen jarreragatik. Abestiaren izenburua adierazgarria da: “Indartsuago 
egiten al zaitu?”  
 
Hori guztia jende gehiagoren aurrean gertatzen da, kafetegi batean. 
Lehenik neska bat altxatzen da Nikiri laguntzeko eta honen atzetik talde 
osoa, baita zerbitzaria bera ere. Bertan islatzen da bidegabekeriaren kontra 
taldeak duen indarra; elkartasuna balio garrantzitsua da, abestiaren 
letrak “neure burua aldeztuko dut” esaten badu ere. Banakoon borondateak 
indar gehiago du elkar hartuta, eta beharrezkoa da aldarrikapen sozialak 
lortzeko.  

  Zinemako hiztegia:  

 

Hartualdia, eszena eta Sekuentzia: zinemako hizkuntzaren 
gramatika 

Filma hartualdi, eszena eta sekuentzietan zatitzen da. Hiru elementu horiek 
osatzen dute historiaren eduki dramatikoa eta estetikoa; elementu 
bakoitzak egundoko garrantzia du filma eraikitzeko, eta filmaren forma ere 
modu askotakoa izan daiteke.  
 
HARTUALDIA 
Hartualdia kamera-hartualdi bat baino ez da, hasieratik amaieraraino: 
zuzendariak Ekin! esandakoan hasi eta Moztu! Esandakoan bukatzen da, ez 
du axola iraupenak.  
 
Hiru elementu funtsezkoz osatzen da:  
 

1.  Planoa, proportzio-neurri gisa (enkoadraketa) 
2.  Kameraren kokapena objektuarekiko (angelu-ikuspegia)  
3.  Kamera-mugimenduak. 
  

 
Hiru elementu horiek nahasian erabiltzen dira historiaren gainean 
informazio pixka bat izateko, horregatik parekatzen da hartualdia 
planoarekin, unitate adierazlerik oinarrizkoenarekin.  

 
Plano motak: 
 
1.1. Enkoadraketaren arabera: 
 
- Long Shot edo Plano Luzea. 
Ikuspegi oso zabala da; paisaia, eraikinak, zerua, osotasunean ikusitako 
higiezin baten bereizitasunak, muinoak eta abar nagusitzen dira, baina 
emozio edo sentipenak ere azaleratu daitezke plano honetan. Helburua 
ingurumaria edo testuingurua eraikitzea da ekintzari gorputz emanda, edo 
ekintza fisikoki kokatuta.  
 
- Full Shot edo Plano Orokorra 
 Plano hau altuerak baldintzatzen du, izan ere, pertsonaiak oso-osorik 
azaltzen dira burutik hanketaraino. Plano honi esker pertsonaiaren ezaugarri 
batzuez jabetzen gara: garaiera, gorpuzkera, arropa eta abar, baina, era 
berean, pertsonaia mugitzen den ingurua ere ikus dezakegu.  

 
 

- American Shot edo Plano Amerikarra. 
 Buruaren goialdetik hasi (ez gehiegi) eta belaunaren goi edo behealdera 
doa plano hau. Pertsonaia gehiago zehazteko balio digu plano honek, eta  

pertsonaiaren performance-aren gorputz adierazpena hobeto antzeman 
dezakegu.   
 
- Medium Shot edo Plano Ertaina. 
 Gero eta xehetasun gehiago ematen ditu pertsonaiari buruz. Hemen 
ingurumariak indarra galtzen du, eta pertsonaiak presentzia irabazten du 
pantailan leku gehiago hartuz. Plano hau buruaren goialdetik hasten da, eta 
gerri parera arte luzatzen da gutxi gorabehera.   
 
- Medium Close-up. 
 Buru goialdetik hasi eta pertsonaiaren bular aldera; pertsonaiaren 
xehetasunak ardatz bihurtzen dira eta horrek ingurumaria ikustea 
galarazten digu. Xehetasunezko plano hau, ordea, ez da hain lotua ere; 
pertsonaiak badu mugimendu-askatasuna lan egiteko enkoadraketatik atera 
gabe.   
- Close-up edo hurbilketa. 
 Close-up honetan aurpegia baino gehiago ikus daiteke, iletik hasi eta 
sorbaldaraino alegia. Plano itxia da oso eta xehe-xehe agerrarazten dira 
bisaiak eta emozioak; ingurumaria erabat desagertzen da eta begiradek eta 
keinuek garrantzia hartzen dute. Modu horretan, pertsonaiaren barne-
munduan sartzen gara.  
 
- Big Close-up edo Hurbilketa Handia. 
 Planoetan itxiena da. Begiak edo begi-zatiak izan daitezke, esku bat edo 
azkazal bat. Plano honek xehe-xehe ematen ditu aurpegi baten 
bereizitasunak edo objektu batenak,eta, ingurumaria, erabat desagertzen 
da. 
- Insert edo Plano Xehea 
 Plano hau aurrekoa bezalakoa da kasik, ezberdintasun bakarra zera da: 
planoa gehiago zuzentzen da objektu edo ekintza txikietara pertsonaiaren 
aurpegira baino.  
 
1.2. Kamera-kokapenaren arabera: 
Eskuarki, gizakiaren begiradaren mailan kokatzen da kamera.  
Kamera subjektuaren goialdean jarri eta beherantz zuzentzen badugu, 
goitik beherakoa deitzen zaio kokapen horri. 
Lor daiteken altuerarik handiena zenit kokapenarekin lortzen da; ikuspegia 
subjektuaren behealdera eraman eta kamera goialdera zuzentzen badugu, 
berriz, goitik beherakoa goitik beherakoa bihurtzen da.  

1.3. Kamera-mugimenduen arabera: 
Film batean mugimendu mota asko ager daitezke: 
 
1.   Kameraren aurrean mugitzen den jendea, edo objektuak. 
2.    Jendearen eta objektuen aurrean mugitzen den kamera. 
3.    Aurreko bi mugimenduak une berean. 
 
Horra oinarrizko bost mugimendu:  
- Dolly 
- Travelling, 
- Tilt,  
- Panning  
- Zooming.  
Lehen lauak kamera-mugimenduak dira beren horretan, baina azkenekoa 
lenteen mugimendua da.   
- Dolly 
 Dolly delakoa kamerak bere ardatzarekiko egiten duen atzerako edo 
aurrerako mugimendua da, objektutik urruntzeko edo objektura 
gerturatzeko; Dolly-in deitzen zaio mugimendua aurrerakoa bada eta Dolly-
back atzerakoa bada.  
 
 Dolly-ak ekintzan murgiltzen du ikuslea, eta gure arreta nahi duen 
objektura edo subjektura zuzentzen du. Dolly-in delakoak, 
pertsonaiarengana zuzenduz, emozioak sentitzera bideratzen gaitu, eta 
pertsonaiaren hitzetan, ekintzetan eta keinuetan jartzen dugu arreta.  
 
Dolly-back delakoak, ordea, bestelako sentsazioak ematen dizkigu. Kamera 
pertsonaiarengandik edo objektutik aldentzen denez, ingurumarian 
txertatzen du eta guk pertsonaiaren bakardadea sumatzen dugu.  
 
Dolly-in eta Dolly-back delakoetan agertzen diren emozioak ezberdinak 
dira; izan ere, batek hurbildu egiten gaitu aurrez zabalago ikusi dugun 
plano batera eta puntu zehatz bat nabarmentzen du, eta, besteak berriz, 
apurka-apurka egiten du eta bizkarra emanez doanaren sentsazioa ematen 
digu.   
 
- Travelling 
 Travelling deitzen zaie kamerak bere ardatzarekiko egiten dituen zeharkako 
mugimenduei. Travel left deitzen zaio ezkerrera egiten badu eta Travel right 
eskuinera egiten badu. Travelling delakoaren eginkizun oinarrizkoetako bat 
irudiaren bizitasuna transmititzea da; pertsonaiaren ekintzan murgiltzen 
gaitu, eta, era berean, kokatu egiten gaitu fisikoki testuinguruaren 
deskripzio  labur batekin.    

- Tilt: 
 Tilt eta Panning mugimenduak tripodearen lepoa okertuta egiten dira, 
kamera mugitu gabe. Tilt-a goranzko edo beheranzko mugimendua da, 
buruarekin baietz esatean egiten dugunaren antzekoa. Mugimendua 
goranzkoa bada Tilt-up izena du eta beheranzkoa bada Tilt-down. Biak ere 
oso deskribatzaileak dira.  
 
- Panning: 
 Kamera-mugimendu hau buruarekin ezetz egitearen antzekoa da, erdizka 
baino ez da okertu behar kamera. Pan-left izena du ezkerrera egiten bada 
eta Pan-right eskuinera mugitzen bada.  
 
- Zooming: 
 Zooming-a lenteen mugimendua da. Objektura hurbiltzea edo bertatik 
urruntzea da kontua, baina kamera mugitu gabe; gerturatzen duenean 
zoom-in deitzen zaio eta urruntzen duenean, berriz, zoom-out.  
 Enkoadraketak eta mugimenduak zuzendariaren asmoen arabera erabiliko 
dira filma egiteko garaian. Kamera-mugimenduei esker, oso maiz gertatzen 
da zuzendariak zera erabakitzea: hartualdi berean plano batetik bestera 
pasatu behar dela, modu horretan sormenaren exijentziak asetzeko eta 
historiaren adierazi-beharra asetzeko.  
  
ESZENA 
Eszena unitate abstraktua da eta klausula dramatiko bat kontatzen digu. 
Hartualdi-multzo batek osatzen du eszena, eta hartualdi horiek batzean 
pantailan presentzia duen unitate tematikoa osatzen dute.  
 
Eszena bakoitzak memento erabakigarria irudikatzen du historian, esanahi 
propioa du; alabaina, eszenek ezin dute Sekuentziatik apartatu.  
 
SEKUENTZIA 
Sekuentzia denbora- eta espazio-unitate bat da, eta elkar erlazionaturik 
dagoen eszena-sail batek osatzen du. Eszena horiek balio dute filmaren 
barruan beste film txiki bat kontatzeko, eta horregatik dira autonomoak.  
  
- Sekuentzia-Planoa. 
Plano-sekuentzia gehiago da zehaztasunkeria tekniko eta aktorala zinemako 
hizkuntzaren elementua baino. Halere, merezi du aipamen berezia egitea 
duen eduki estetikoagatik eta komunikatzeko funtzioagatik.  
   
Normalean eszena osoa duen hartualdi bakarra izan ohi da (nekez 
sekuentzia bat), eta hortik bere izena. Plano-sekuentzia hartualdi luzeekin 
osatzen da, eta eszena plano batetik bestera pasatuz kontatzen da, 
hartualdia eten gabe. Hau da, teknikoki hartualdiaren iraupena du, baina, 
kontaketari dagokionez, eszenaren ekintza dramatikoa.  

Filmaren bertute bisualari ekarri handia egiten dio, mozketaren edo 
etenaren denbora-haustura saihesten baitu. Baina hori alde batera utzita, 
plano-sekuentziak denbora-unitate berean gertatzen ari den ekintzaren 
bizitasuna eta dinamismoa eskaintzen dio ikusleari, mementoan bertan eta 
xehetasun guztiekin.   

5. Zinema, Giza eskubideak eta hezkuntza 
 
Gidaren atal honetan proposamen didaktiko batzuk aurkituko dituzue 
balioak lantzeko, baina proposamen hori zabaldu egin behar duzue zuen 
eskoletan, elkarteetan edo ikastetxeetan formatu ezberdinetan eskaintzeko.  
  
Giza eskubideetan hezten baditugu, pertsonek ikasi egiten dute beren 
eskubideen eta gainerakoen eskubideen inguruan, ikasketa modu 
interaktiboaren eta parte-hartzailearen bidez. Eredu horrek arreta jartzen 
du jarreren eta jokabideen aldaketetan, baita trebezia berriak ikasteko eta 
ezagutzak eta informazioa elkartrukatzeko ere.  
 
Zinema erreminta egokia da guztiori eragiten diguten mundu mailako 
arazoez kontzientzia hartzeko, eta, era berean, ahalbidetu egiten digu 
ezagutzea, baliabide bisualaren bidez, fisikoki urrun daukagun errealitatea.  
Kamera gure begi bihurtzen da eta hezkuntzak errealitateari 
sentiberatasunez begiratzen lagundu beharko luke, eta errealitatearen 
kausei kritikoki begiratzen ere bai.  

 
Horra hor erronka. 
 
 
Zer esan nahi du “2 be”-k ? 
 
Musika eta dantza mundu guztian aldatzen ez diren bi kultura garrantzitsu 
dira. Musikak identifikatzea, sentitzea, animatzea, biltzea, maitemintzea, 
hunkitzea… lortzen du eta modu egokia da 51 herritako neska-mutikoak 
biltzeko; guztiek ere zerbait berria, zerbait ezberdina, ezagutu nahi dute 
musikaren notak aitzakia hartuta. Abbeydale Grange School-eko 
esperientziari esker, mundu guztiko neska-mutikoek elkar ezagutu dute, 
ikuspegiak alderatu dituzte eta munduari mezu bat bidaltzeko aprobetxatu 
dute; arrazoi askorengatik gustatzen ez zaien mundua eta aldatu nahi duten 
mundua.   
“2BE” (to be) proiektua arrakasta itzela izan da, eta, abestiak ikasteaz gain, 
adiskidetasunaren balioa ikasi dute, baita giza eskubideak aldezteak duen 
garrantzia ere, mundua zer edo zer hobetze aldera.   

Proposamen didaktikoak 
 
Hona hemen proposatzen dizkizuegun zazpi jarduerak ikasleekin lantzeko 
film honen inguruko eduki, balio eta jarrera batzuk. Proposamen horiek 
ahalik eta gehien zabaltzea gomendatzen dizuegu irakasleen artean 
beharrezkoa den konplizitatea lortzeko eta ikastetxeko irakaspen-proiektuan 
jarraipena eta koherentzia lortu ahal izateko.  
  

1. Jarduera. Hasi zerorrengandik. 
2. Jarduera. Munak bere historia kontatu digu... 
3. Jarduera. Abestuta ulertzen du elkar jendeak. 
4. Jarduera. Abes iezadazu zerbait! 
5. Jarduera. Zergatik begiratzen didazu hain modu bitxian? 
6. Jarduera. Ez utzi ziria sartzen... 
7. Jarduera. Akabo giro txarra. 

 
 
 

 
 

 
Helburua: Aurreiritziak,estereotipoak, bazterketa eta arrazakeria atzematen 
sakontzea, musika-esperientzia eragingarri baten bitartez. 
 
Kontzeptuak Prozedurak Jarrerak 
 
Giza eskubideen 
adierazpena 
 

 
Aurreiritziak eta 
estereotipoak 
identifikatzea 

Gatazka Jarrera kritikoa piztea  
Kultur aniztasuna.  
 
Etorkinak, eta 
errefuxiatu politikoak 

 
Parte-hartze aktiboa 
bultzatzea, oinarrizko 
eskubideak lortzera 
bidean 
 

Musika aldarrikapen 
modura 

 
Eszena batzuk ikuspegi 
sozioafektibo batetik 
eszenifikatzea, norbere 
buruarekiko aurreiritziez 
jabetzeko.  
 
Abesti batzuetako letra 
kantatu eta aztertzea 
 
Aurreiritzien gainean 
eztabaidatzea Neska-mutikoak 

alternatibak bilatzen 
saiaraztea 
 

Balorazioa: Jarduera mota hauetako zatirik garrantzitsuena, agian. 
Ikuspegiak zera izan behar luke beti: giza eskubideak ezagutzea eta 
errespetua, hausnarketa eta pentsamendu kritikoa  moduko trebetasun 
pertsonalak garatzea. Jarduera guztietan ez errepikatzearren, unitate 
didaktiko orokorrean aipatzen dizuegu.  

1. Jarduera. Hasi zerorrengandik 
 
 
Helburua: Filmak azaleratzen dituen sentimendu espontaneoak aztertzea, 
esperientzian parte hartu duten neska-mutikoen lekukotzak kontuan 
hartuta. 

 
Jarduera egiteko modua: 

 
• Hausnar ezazu galderon inguruan. 

 
-Zer sentitu duzu laburmetraia ikustean? 
-Zer gustatu zaizu gehien? 
-Zer dute komunean, zure ustez, esperientzian parte hartu duten 
pertsona guztiek? 
-Zure ustez, zein mezu helarazi nahi dute?  
-Hartuko al zenuke parte proiektuan? Zergatik? 
 

 
• Eztabaidatu guztiok galdera horien inguruan, horrela jakingo duzue 

gaiaren inguruan duten iritzia eta egokiago bideratuko duzue hurrengo 
jarduera. 

 
 
Oharra: garrantzitsua da jarduera honekin hastea ikasleen lehen irudipenak 
aprobetxatzeko, eta, batez ere, laburmetraiak eragin dizkien emozioak 
aprobetxatzeko.  

2. Jarduera. Munak bere historia kontatu digu... 
 
Helburua: Giza eskubideak oinarri, film laburrean bildutako hainbat 
lekukotza eta bizipen aztertzea.  
 
Jarduera egiteko modua: 
 
•  Arretaz irakurri Somaliako Muna Mohamed Abdullahiren lekukotza: 
 
 

“Uste dut nire giza eskubideak urratu zituztela orain bi urte. Ez da denbora 
asko. Nire aitaren inguruan da: gerran hil zen, helduek egindako gerra 
burugabe batean. Diruagatik egiten dute gerra eta bizirik ateratzen zaituzte 
zure etxetik eta zure bizitzatik (…) Non da zure ama?...Nire ama Dubain 
dago une honetan. Lanean. Bi urte barru etortzea espero du. Badira bi urte 
ikusi ez dudala…” 

 
 
• Jarraian, bila ezazue Giza Eskubideen Deklarazio Unibertsalean zein 

eskubide urratu diren Munaren familian. Eztabaidatu berauen inguruan, 
Munaren lekukotza oinarri hartuta.  

 
Oharra:  
Eztabaida Giza Eskubideen Deklarazio Unibertsaleko artikulu ezberdinetan 
ardaztu dezakezue; esaterako, indarkeria-modu ezberdinetan (zuzena edo 
estrukturala) edo munduko egoera batzuetako bake positiboan eta bake 
negatiboan: taldeen eta banakoen suntsipenean oinarritzen diren egoerak.  

3. Jarduera. Abestuta ulertzen du elkar jendeak. 
 
 
• Irakur ezazue arretaz abesti hau: 
 
 

 
Lur eta itsaso bidaiatu dut, 

 inork jarraituko ez didan esperantzarekin. 
Lurrazaletik sei oinera ehortzia dagoen gure anaia tirokatu zuten. 

Eta, lo egiten genuen herria bonbardatu. 
 

Familiak eta nik ihes egin behar izan genuen. 
Ihes egin genuen, atsekabetik eta ankerkeriatik. 

Eta lur honetara heldu ginenean, askatasunaren lurrera, 
Nork egin zigun harrera? Eskuin muturrak.   

 
Kaletik dabiltza faxistak. 

Hala ibiltzen ziren gure hirian ere.  
Azti, azti egon beti. 
Atea ostikatu zuten”  

 

 
 
• Orain bilatu Giza Eskubideen Deklarazio Unibertsalean ea zein eskubide 

urratzen diren.  
 
Oharra: 
Garrantzitsua da emozioen gaia lantzea. Pentsarazi iezaiezue nola sentitzen 
den testuinguru hain mingarrian bidaiatzen duen pertsona. Indar gehiago 
ematearren, pertsonaia bat asma dezakezue izen propio batekin; 
Iparraldeko herri batera emigratzen duen pertsona eta herriratu orduko 
arrazakeria nozitzen duena.  

Azaldu dezakezue…… 

 
…Giza Eskubideen Deklarazio Unibertsala 1948an izenpetu zutela herri 
guztiek Nazio Batuen Batzar Orokorrean, hauek izan ezik: Saudi Arabia, 
Bielorrusia, Jugoslavia, Polonia, Txekoslovakia, Ukraina, Sobietar Batasuna 
eta Hego Afrika.  
Deklarazio hura izenpetu zutenean, 50 kide baino gehixeago zituen Nazio 
Batuen Erakundeak. Egun, 185etik gora estatu kide ditu erakundeak, eta, 
Deklarazioa derrigorrez onartu beharrekoa dela kontuan izanda, benetan 
unibertsala dela esan daiteke.  
Deklarazioak eragin handia izan du demokrazia lortu duten estatuetako 
konstituzioetan eta nazio-legeetan.  
1966an sendotu egin zen Deklarazioaren garrantzia, bi hitzarmen 
izenpetzearen ondorioz: eskubide kultural eta ekonomikoei buruzkoa bata, 
eta eskubide zibil eta politikoei buruzkoa bestea.  
Haurren Eskubideen gaineko Hitzarmena NBEko Batzar Orokorrak erdietsi 
zuen 1959ko azaroaren 20an, horregatik ospatzen da mundu guztian 
azaroaren 20an Haurraren egun Unibertsala. AEBek ez zuten hitzarmena 
izenpetu arrazoi honegatik: soldaduskara joateko adina 16 urtekoa da 
AEBetan.     
 
 
Ikus eranskinak: Giza Eskubideen Deklarazio Unibertsala eta Haurren 
Eskubideen Deklarazioa.  

4. Jarduera. Abestu iezadazu zerbait! 
 
 
Helburua:  
-Abestietan aipatzen diren kultur ezberdintasunak aztertzea. 
-Filmen, abestien, bideo-klipen eta abarren bidez iristen zaizkigun mezuekin 
kritikoak izaten ikastea.   
 
Jarduera egiteko modua:  
 
Ikasleei eman hainbat abestiren letra: 
 

o Klandestinoa (Manu Chao) 
 
. Klandestinitate hitzaren esanahia aztertu, baita ilegal, 
Iparraldeko Hiri, arrasto bat itsasoan, autoritate edo Babylon 
hitzak ere.    
. Eztabaidatu mundu globalizatu batean Iparraldeko eta 
Hegoaldeko herriek elkarrekiko izan dezaketen 
mendekotasunaz. Interesgarria da dauzkagun gauzen balioa 
azpimarratzea, baita horiek lortzeko ordaintzen dugun “giza” 
kostua ere. Ukazio hitza aipatu beharko litzateke eztabaidako 
mementoren batean.  

 
o Bazen behin (Paco Ibáñez) 

 
. Printzipio moralak planteatu, dikotomia eran: ona-txarra./ 
legezkoa-legez kontrakoa… eta abar. Galderak egin: Zer da 
ona? Zer da txarra? Eta nork erabakitzen du hori? 
 
. Jarduera oso interesgarria da abestiko mundu hori egiazkoa 
ote den hitz egiteko. Ikasleek baietz uste badute, garrantzitsua 
da esatea gauza bera litzatekeela otsoei tratu txarra ematea. 
Kontu handia izan behar da estigmekin, nola baldintzatzen 
gaituzten jabetu behar dugu, baita ere nola eragozten diguten 
erlazionatzea aurreiritziren bat dugun pertsona edo 
kolektiboekin.   
                                                                                                                                                                                                                                  
. Saiatu estigmak adieraz ditzaten. Norberak eskubidea du den 
modukoa izateko, beraz, pertsona pila bat ezin dira lelo 
berarekin bildu. Berak ere gazteak dira, eta jende askok uste 
du gazteak burugabeak eta kontsumistak direla (agian, hala 
da), eta gazteei ez zaie gustatuko ezagutu gabe juzka ditzaten. 
Argumentu hori erabili daiteke uler dezaten 

o Kutsa nazazu (Pedro Guerra) 
 

. Abesti honetako esaldiak gai hartuta, ezjakintasunak eta 
nagusitu nahiak ekartzen dituzten kontraesan handiez 
eztabaidatu dezakezue: esklabotza, balioen ahozko 
transmisioa, inkomunikazioa, magia beltza… eta abar. Abestian 
mestizajea aipatzen da, jendearen joan-etorrien herentzia 
kultural modura.   

 

Jarduera honetarako letra interesgarriak dituzten kanta gehiago bilatu 
ditzakezue… Barricadaren La oveja negra, John Lennonen Imagine, 
Celtas Cortos-en El emigrante… moduko kantak; erabili irudimena! 

 
 
• Hasi hitz egiten ea zer esanahi duten eurentzat beltzez idatzitako 

adierazpide eta hitzek.    
 
• Abestia irakurri zein gai planteatzen dituen jakiteko eta mundua nola 

deskribatzen duen jakiteko. Bildu ematen dituzten ideiak, eta izan dadila 
euretako bat besteek esandakoen oharrak hartzen dituena. Egoera 
beraren inguruan ikuspegi ezberdineko eztabaida piztea da helburua. 
Iritzi guztiak dira garrantzitsuak eta guztiak bildu behar dira.    

 
• Ondoren, jarri musika eta kantatu. Kantatzean jarri arreta letrari, eta, 

batez ere, dibertitu musikarekin inork begiratuko ez bazintuzte bezala.  
 
Materiala: Musika aparatua eta fotokopiak  
 
 
 



 Europako Errealizadore Berrien Gasteizko Jaialdia 
Zinema eta Giza Eskubideei buruzko Eskolak 

“2BE” Gida Didaktikoa 
 

 43 

  
 
 

KLANDESTINOA      (Manu Chao)                                                          
Europa- Frantzia 

                                                                                              
 

Bakarrik nabil nire penarekin 
Bakarrik dabil nire kondena, 

korri egitea dut patu 
legea saihestu ahal izateko. 

Babylon handiaren 
bihotzean galdurik, 

klandestino deitzen didate  
ez baitut paperik. 

 
Iparraldeko hiri batera 
joan nintzen ni lanera, 
nire bizimodua utziz 

Ceuta eta Gibraltar artean. 
Arrasto bat naiz itsasoan, 

fantasma bat hirian, 
 bizia debekatua dudala 

dio autoritateak. 
 

Bakarrik nabil nire penarekin 
Bakarrik dabil nire kondena, 

korri egitea dut patu 
paperik ez dudalako. 
Babylon handiaren 
bihotzean galdurik, 

klandestino deitzen didate  
eta lege-urratzaile. 

 
Esku beltza klandestinoa, 
perutarra klandestinoa, 
afrikarra klandestinoa, 
marihuana ilegala. 

 
Bakarrik nabil nire penarekin 
Bakarrik dabil nire kondena, 

korri egitea dut patu 
legea saihestu ahal izateko. 

Babylon handiaren 
bihotzean galdurik, 

klandestino deitzen didate  
ez baitut paperik. 

BAZEN BEHIN   (Paco Ibáñez – José Agustín Goytisoloren olerkia)                                         
Europa - Espainia 

 
Bazen behin 

otso zintzo bat, 
arkumeek gaizki  

tratatzen zutena (bis). 
 

Baziren baita ere 
printze gaizto bat, 
sorgin eder bat, 

eta itsaslapur on bat (bis). 
 

Gauza horiek guztiak 
zeuden behin batean, 

                                   alderantzizko mundu bat  
amesten nuenean (bis). 

KUTSA NAZAZU     (Pedro Guerra)                                            
Kanariar uharteak 

 
 

Konta iezadazu basamortuko alka-belarraren ipuina,  
berdin zure aiton-amonen meskitena ere,  
emazkidazu irakurtzen ez ditudan liburuetako  

darbuken eta sekretuen erritmoak.   
 

Kutsa nazazu 
baina ez airea itotzen duen kearekin 

zatoz 
zatoz zure begiekin eta zure dantzekin 

zatoz 
baina ez amorruz eta amesgaiztoekin 

zatoz 
zatoz musua darien ezpainekin 

 
Kutsa nazazu 

nahas zaitez nirekin 
nire adarpeko 
babesarekin 

 
konta iezadazu ekarri zintuzten kateen ipuina, 

berdin itunena eta bidaiariena, 
emazkidazu danborren eta bozeramaileen erritmoak, 

bai auzo zaharrekoak bai berrikoak. 
 

Kutsa nazazu... 
 

Konta iezadazu sekula aurkitu ez zirenen ipuina, 
berdin ibai berdearena eta boleroena 

emazkidazu buzukien eta begi-beltzen erritmoak 
eta aztiaren dantza urduria.  

 
Kutsa nazazu... 

5. Zergatik begiratzen didazu hain modu bitxian? 
 
Helburua: Ukazioa esperimentatu eta bazterketa sentitzea ikuspegi 
sozioafektibo batetik.  
 
Jarduera egiteko modua: 
 

• Zirkulu handi batean jartzeko eskatzen zaio taldeari.  
• Begiak ixteko eskatzen zaie, eta ohartarazi egiten zaie horrek sortzen 

duen deserosotasunaz jendea hurbil daukazunean.   
• Hezitzaileak eranskailu bat jartzen du ikasle bakoitzaren kopetan. 

Etiketek kolore bereko lauki, borobil eta hirukiak izan behar dute, eta 
hainbat modutan sailka daitezke (hiruki eta lauki gorriak, hiruki eta 
lauki berdeak, borobil berdeak, erronbo urdin bat, ilargi bat eta izar 
bat). 

•  Pertsona bati ez zaio jarri behar eranskailurik, baina jartzeko keinua 
egin behar dugu erantsi diogula pentsa dezan. Pertsona horrek 
estimazio onean eduki behar du bere burua, ez dio axola behar 
dinamikaren ardatz izateak. Ez jarri etiketarik (guk ez dugu 
gomendatzen, bederen) besteek dutena ez duelako gaizki sentituko 
den pertsona bati. Komeni da, era berean, aukeratzen dugun 
pertsonak erraztasuna edukitzea emozioak adierazteko.  

• Gainerakoekin identifikatzen ez den eranskailuren bat ere eduki 
behar da.   

• Behin eranskailu guztiak jarri eta gero, begiak zabaltzeko eskatzen 
zaie eta euren artean sailkatzeko ere bai, baina ISILEAN.  

• Elkar arrimatu egiten dira kopetan etiketa bera dutela ikusten 
dutenean.  

• Une horretan, gauza asko nabarmendu daitezke: nork duen ekimena, 
nor sentitzen den gaizki bere taldean sailkatzen inork laguntzen ez 
diolako, nortzuk aukeratzen dituzten lehenago… eta abar. Memento 
deserosoa da ikasleentzat, eta arreta jarri behar da beren 
erreakzioetan.   

• Jarduera horretan, balorazioak du garrantzi gehien. Norberak sentitu 
duena azaltzea da kontua; are gehiago edo modu berezian kolore 
ezberdineko eta forma ezberdineko eranskailuak zituztenen kasuan, 
zailagoak baitira sailkatzen.  

   30 edo 40 minutu 
 

Material: 

 
����    ���� 

6. Jarduera. Ez utzi ziria sartzen... 
 
     

30 edo 40 minutu 
 
Helburuak: 
 
• Ikusizko komunikazioak eta komunikazio idatziak gure jarrera eta 

balioetan duten indarraz jabetzea.    
• Egunero ematen diguten informazioaren benetakotasunaz hausnartzea. 
• Adierazpenetan zilegitzat jotzen ditugun balioez hausnartzea. 
• Konturatzea zein gutxi ezagutzen ditugun gizartean gurekin bizi diren 

beste kulturetako pertsonak, eta zein garrantzi handia ematen diegun 
estereotipo eta aurreiritziei.   

 
Edukia: 
 
Komunikazioaren indarra. 
Jarreren eta balioen zilegitasuna 
Ikusizko eta idatzizko informazioaren erlatibotasuna. 
 
Jarduera egiteko modua: 
 

• Hiruzpalau ikaslerekin taldeak osatu 
• Hezitzaileak hainbat kulturez informazioa dakarten aldizkariak eta 

egunkariak banatuko ditu.  
• Ikasleek informazio hori aztertuko dute, ondoren galdera hauei 

erantzuteko: 
.- Zenbat berri on aurkitu dituzue? 
.- Zenbat txar? 
.- Zein kutsu sozial, ekonomiko eta politiko dute albiste horiek? 
.- Zer esaten dizuete informazio horiek? 
.- Zein jarrera eta balio islatzen dira berri horietan ikuspegi 
sozialetik edo azaltzen diren kultura eta kolektiboei begira? 
.- Zer esaten dizuete binetek, txisteek eta komikiek? 
.- Nork idazten du, eta norentzat? 
 

• Ondoren, ikasleek talde handi bat osatuko dute eta talde txikietan 
egindako ekarriak azalduko dituzte.  

 
Oharra:  
Oso garrantzitsua da kultura ezberdinei buruzko berriak ematen dituzten 
aldizkariak edo egunkariak lortzea, baita prentsa mintzatuko iragarkiak, 
argazkiak.. eta abar ere. Komeni da albiste bera irakurtzea eta alderatzea 
joera ezberdineko aldizkarietan, modu horretan hausnarketari bidea zabaldu 
eta norberak bere ondorioak atera ditzan.   

Gauza bera egin liteke publizitate-iragarkiekin, berauetan azaltzen diren 
estereotipoak aztertu.  
 

 
Humoreak prentsa idatzian duen garrantzia azpimarra dezakezue; aukeratu 
binetak, komikiak, txisteak.. eta hausnartu esaten dutenaz.  
 
"Txistea ideia-zabaltzaile indartsu bihurtu da (…) Jendeak arreta 
jartzen du marrazki humoretsua duen iragarkian, barregarria izatea 
espero baitu. Baina, barregarri izateaz gain, iragarlearen mezua 
helarazten du, eta hori da kontua.” 
Ros Thomson eta Bill Hewison. Marrazki humoretsua. Ed. Tursen / Hermann 
Blume. Madril, 1996 

7. Jarduera. Akabo giro txarra 
 
Helburua: Arazo pertsonalak konpontzen jakitea, estrategia berriak 
erabilita. 
 
Jarduera egiteko modua 
 
• Asma ezazue balizko kasuren bat, ikasleek guztien artean konponbidea 

lor dezaten (kaltetutako aldeak barne).  
• Guztion artean eztabaidatu egoera nola konpon daitekeen, pertsona, 

prozesua eta arazoa bereiztuz betiere. Arazo edo gatazka bateko hiru 
elementuak bereizten jakin behar dute ikasleek, garrantzitsua baita.  

 

 
Metodo hau benetako arazo edo gatazketara bideratua dago. Ez du balio 
sineste, balio edo bizi-filosofia ezberdinetan oinarritzen diren arazoak 
konpontzeko. Funtsezkoa da parte-hartzaileek arazoa konpontzeko 
borondatea edukitzea, eta ez beste aldearen gainetik jartzeko nahia. 
Erabiltzen den lehen aldian, ongi azaldu behar da prozesua. Metodoa 
garatzean beste arazo batzuk ager daitezke, eta gogoan hartu behar dira 
beste une batean arretaz aztertzeko.   
 
1º) “Ni…” moduko mezuekin definitzen du arazoa alde bakoitzak, euren 
behar propioekin bat etorriz betiere. 
  
2º) Alde bakoitzak berriro definitzen du arazoa, baina beste aldearen 
ikuspegitik; modu horretan definizio berri eta bateratua lortzen da, alde 
guztien beharrak kontuan hartzen baitira.  
                                               
3º) Ideia pila bat bildu zerrenda batean balio dezaketen konponbideekin. 
Gatazka edo arazoa duten pertsonek osatu behar dute iradokizunen 
zerrenda hori, betiere eztabaidatu, onartu, ukatu edo baloratu gabe.  
 
4º) Guztiek ebaluatuko dituzte zerrendan bildutako beharrak. Inork 
onartzen ez dituenak baztertu egingo dira. Azkenik, kaltetutako pertsona 
guztiek onartutako konponbideen zerrenda txiki bat egingo da.  
 
5º) Konponbiderik onena erabakiko da, guztiek onartua, eta konpromisoa 
hartuko dute berau aurrera eramateko.  
 
6º) Aukeratutako konponbidea abian jartzen da, baina aurretik garatzeko 
modu zehatza aztertu behar da.  
 
7º) Aukeratutako konponbideak nola funtzionatu duen ebaluatzea. 
Beharrezkoa al da egokitzapenen bat? Sortu al da beste arazorik?  

Oharra: 
Asmatutako kasua ez erlazionatu ideologia, nortasuna edo erlijioa ukitzen 
duten gaiekin. Gai zehatzagoa eta errazagoa izan behar du, guztien onerako 
konponbidea bilatu ahal izateko.  

Beste jarduera eta baliabide batzuk 
 
 
METODOLOGIA 

 

• Rol jokoa  
• Ikastetxeko jarduera komunak  
• Jolasaren balioa  
• Programazio eta Unitate Didaktikoak 
• On line hezkuntza-baliabideak  
• Zuzenean lan egiteko materiala, baita garapenerako hezkuntza-jarduera 

zehatzak antolatzeko ere, edo gatazkak eta antzeko beste gai batzuk.   
• Elkarlanerako eta Bakerako Jokoak. Antonio Vicent 

 

ROL JOKOA  
 
Definizioa  

 
Rol jokoaren asmoa zera da: parte-hartzaileen egoera edo ekintza 
esperimentatzea. Baina ez da intelektualki soilik esperimentatu behar, baita 
sentimenduekin eta gorputzarekin ere.  

Gatazkatsua den gai bat aukeratu behar da, bai benetakoa edo bai asmatutako 
egoera bat.  

 

helburuak 

-Planteatutako rol horretan sartzea eta ulertzea.   
-Planteatutako ekintza hobetzea (okerrak zuzendu, egoeraren inguruko kontrol 
pertsonala areagotu) 

-Emozioak sentitu 
-Taldearen batasuna garatu 
-Konfiantza pertsonala handitu 
Parte-hartzaileek jokatzea eskatu zaien rolak antzeztu behar dituzte, ahalik eta 
benetakoena izan behar du.  

Parte-hartzaileak 
 
Antzezleak/ behatzaileak! animatzailea 
 
Agertokia 
 
Agertokiak ingurumaria jakin bat eduki behar du: 
-Lekua, esparrua eta honen berezitasunak 
-Garai zehatz bat 
-Abiapuntuaren osagai garrantzitsuak (testuinguru sozioekonomikoa, egoeraren 
araberako pertsonaiak: jokoan duen rola, gizarte maila edo klase soziala…) 

Materialak eta osagarriak 
Ahalik eta gutxien, teatralizazioa saihesteko.  
 
Hasierako aginduak 
-Zehatzak izan behar dute kontrola ez galtzeko, baina baita malguak ere sormenari 
oztoporik ez egiteko.  
-Ez hartu broma moduan 
-Animatzaileak gerarazi dezake jokoa emozioak agertu ditzaten; bukaeran egitea 
da ohikoena.  
Behatzaileentzako aginduak 
Materiala pilatu behar dute azterketa aldirako edo faserako, eta puntu hauek izan 
behar dute ardatz: 
-Pertsonaien jokabidea, baita taldearena ere 
-Pertsonaien hutsegiteak 
-Beren erreakzioak 
 
Garapena 
-Xehetasunak zehaztu (ekintza, agertokia, abiapuntu-zirkunstantziak) 
-Rolak eta behatzaileak zenbatu eta azaltzea, berauek izendatzea.  
-Prestaketa-denbora antzezleentzat eta aginduak behatzaileentzat.  
-Jokoa hasteko seinalea. Animatzailearen lana izango da aurrerantzean gehiegizko 
errealismoa saihestea, baita gehiegizko teatralizazioa saihestea ere.  
Gauzak behar ez duten bidetik joan aurretik, interesgarria izan daiteke 
animatzaileak etena egitea eta gertatu denaren ebaluazio bat egitea. Zailtasuna 
zera da: jokoa goizegi edo beranduegi ez geratzea.  

 
Ebaluazioa 
Esperimentatutakoa egituratu, parte-hartzaile bakoitzaren elementuak antolatu eta 
rolen inguruan gogoeta egin.    
-Behatzaileen kontakizuna, garapenaren deskripzioa 
-Antzezleen kontakizuna: bizipenak eta sentimenduak adieraztea 
-Behatzaileen kontakizuna rol jakin batzuen inguruan: funtzionatu ez badu, zergatik 
izan den jakin: 
aginduengatik?, proposatutako testuinguruagatik?, taldearen jarreragatik? 
garapenagatik?. 
Komeni da gauzak apurka-apurka egitea eta joko txikiak antolatzea taldeka, 
konplexuago edo zailago bat antolatu aurretik.  
 
 
IKASTETXEKO JARDUERA KOMUNAK 
  
l- Bakearekin erlazionatutako efemerideak 
 
Helburu didaktiko eta hezitzaileak: 
-Bakearen beharra nabarmentzea elkarbizitzarako 
 
-Bakeak biltzen dituen hainbat alderdi azpimarratzea, modu baikorrean betiere.  
 
-Gainditu gabeko egoera jakin batzuk gogora ekartzea. 
 
Datak: 
Haurraren Eskubideen Nazioarteko Eguna, azaroaren 20an. 
Giza Eskubideen Eguna, abenduaren 10ean. 

Bakearen aldeko Eskola Eguna, urtarrilaren 30ean.  
 
2-Ikastetxeen arteko ekintzak 
 
Helburu didaktiko eta hezitzaileak: 
-Giza elkarlana eta elkarlan profesionala erraztea beste ikastetxe batzuekin.   
-Elkarrekin harremanean jartzea auzo eta herri ezberdinetako neska-mutikoak. Egin 
litezkeen jarduerak: 
.Aire zabaleko pintura. Bakearen aldeko ibilaldia.  
.Irratiko programak eta prentsa. 
 
3-Elkartasun-kanpainak 
 
Helburu didaktiko eta hezitzaileak: 
-Ezberdinak ez izaten ikastea 
-Partekatzen ikastea 
-Ikasleak harremanetan jartzea Hirugarren Munduari laguntzen dioten GKEekin: 
.Dirua biltzea ikastetxeko ikasleen beharretarako materiala erosteko (pertsonalizatu 
gabe) 
.GKEekin elkarlana egitea eta boluntarioen lekukotza zuzenak eskaintzea. 
.Giza Eskubideak aldezteko erakundeetan eta kanpainetan parte hartzea. 
 
4-Eskolen arteko tratua eta elkartrukea 
 
Helburu didaktiko eta hezitzaileak. 
-Komunikazio-beharrak asetzea. 
-Beste kultura batzuk ikasteko gogoa piztea. 
-Datuak lortzeko iturri izatea. 
-Teknika espezifiko modura erabiltzea beste hizkuntza eta kultura batzuk ikasteko. 
 
Harremanak: 
.Etengabeko tratua maila bereko eskolekin eta erkidego bereko beste ikastetxe 
batzuekin, bai Espainian bai mundu zabalean.  
.Bereziki interesgarria da pertsona batzuek “etsaitzat” jotzen dituzten herri edo 
zonaldeekin harremana izatea.  
 
5-Bakearen inguruko aldizkari edo zenbaki monografikoak 
 
Helburu didaktiko eta hezitzaileak: 
-Ikasleen produkzio eta komunikazioen zabalpena eta adierazpena erraztea.  
-Ikasleen sormena indartzea ikerketa mailan eta maila artistikoan.  
-Eskolako bertako kultur produkzioen ekarria egitea. 
 
6-Teatroa eta bakea 
 
Helburu didaktiko eta hezitzaileak: 
-Gorputz adierazpena eta hizkuntza dramatikoa sustatzea.  
-Antzezlanetan jorratzen diren gaien inguruan sentsibilizatzea, ikasleek berek 
egiten dituzten errepresentazioetan.   
Egin daitezkeen jarduerak: 
.Teatro-eszenifikazioak txotxongiloekin… ikasleek sortutako antzezlanak edo beste 
antzezlan batzuk baliatuta. Antzezlanei buruzko aipamenak edo komentarioa.  
 
7-Ikastetxeko liburutegia eta bakearen aldeko eskolak.  

-Haur eta Gazteen Literatura oinarri hartuta, ikasleei bakearen gaia jorratzen duten 
liburuak eskaintzea.   
-Irakurtzen gozaraztea.  
 
 
Jarduerak: 
.Liburu horietakoren bat irakurtzea eta liburu-osteko eztabaida. Bakea sendotzen 
duten testuak sortzea.  
.Liburu batean bildu guztiak. 
 
8-Erakusketa 
 
Helburu didaktiko eta hezitzaileak: 
-Gune ezberdinetako sormen-lanak aurkeztea eskola guztian (bakea protagonista 
modura jarrita) 
-Komunikazio-eginkizuna betetzea eta eskola eta inguruaren arteko kontzientzia 
piztea. Egin litezkeenak: 
.Kartelak, collage-ak, eranskailuak, marrazkiak, ikus-entzunezkoak. Bakearen 
aldeko artisten erakusketak.   
.Bakea hizpide duten lanak/egileak aztertzea. Bakearen aldeko txiste grafikoen 
bilduma.  
 
9-Jolasen eta jostailuen gaineko sentsibilizazio-kanpaina 
 
Helburu didaktiko eta hezitzaileak: 
-Indarkeria dakarten edo indarkeria goraipatzen duten jostailu-jolasak saihestea.  
-Bestelako jostailu-jolasak bultzatzea. Egin daitezkeen jarduerak: 
.Iragarkiak aztertzea, haurrei gustatzen zaizkien jostailuak oinarri hartuta 
(galdeketak, ondorioak) 
.Iragarkiak, mezua/estereotipoak edo mezuak produktuarekin zerikusia duen 
aztertzea.  
.Iragarkien parodia.  
.Jostailuen tailerra (materialak birziklatuta) 
 
10-Elkarlanerako jolasak 
 
Helburu didaktiko eta hezitzaileak: 
-Jolasarekin berarekin gozatzea eta ez jolasaren zeharkako helburuekin (onena 
izatea, lehenengoa izatea); galtzailerik gabeko jolasekin gozatzea da kontua.   
-Elkarlana ikastea erraztea, baita komunikazio-mota ezberdinak ere.  
-Ekimena, parte-hartzea eta komunikazioa nagusi izango diren giroa lortzea.  
Jolas motak: 
nortasuna finkatzekoak, ezagutza mailakoak, konfiantza hartzekoak, elkarlana 
bultzatzekoak, arazoak konpontzekoak.  

JOLASAREN BALIOA  

 
Esperientzia honen bitartez errealitatea ezagutzen da. 
 
Pedagogiarako, jolaserako, parte-hartzerako eta sormenerako erreminta modura 
erabiltzen dugu. Giro baikorra jartzen laguntzen du. Lehiatzekoak ez diren jolasak 
esperientzia bihurtzen dira taldearentzat.  
 
1-Nortasuna finkatzeko jolasak 
Pertsonak bere burua estimatzen jakitea eta taldean onartua sentitzea dira 
helburuak.   
Pertsonen edo taldearen alde onak nabarmentzea da kontua. 
Norbere beharrak ezagutzea ere errazten dute jolas hauek, baita taldean adieraztea 
ere onarpena eta integrazioa nagusi diren giro batean.   
(Ezaugarrien eta gaitasunen zerrenda, ongi egiten ditugun gauzak...) 
 
2-Ezagutza mailako jolasak. 
Hona hemen taldea osatzeko lehenengoetako urratsa, parte-hartzaileek elkar 
ezagutzen baitute.   
Norbere burua aurkeztea eta gaitasunak edo gustuak azaltzea, ezaugarri jakin 
batzuk dituen norbait bilatzea, plazer txikien zerrenda bat egitea, maizterraren 
jolasa nork bere izenak esateko… 
 
3-Konfiantza hartzeko jolasak. 
 
Ariketa fisikoa, norbere eta taldearen konfiantza ikuste eta bultzatze aldera.  
Aurrena, elkar ezagutu behar du taldeak. 
Konfiantza garrantzitsua da honoko hauetarako: 
.elkartasun edo solidaritate-jarrerak sustatzeko. 
.lan bat elkarrekin edo taldean prestatzea, horrek suposatzen duen ahalegin 
handiagoarekin; esaterako, arazo bati aurre nola egin edo erabaki bat nola hartu. 
Jolas honek bi oinarri ditu: 
.Taldeari nagusitasuna emateak dakartzanak: 
erreakzioak, bihozkadak, beldurrak, esperientzia pozgarriak. 
.Besteekin eta inguruarekin ditugun harremanen ohiko erreferentzia jakinak 
aldatzea. Bi norabideko informazio-kanala da, konfiantza lortu ahal izateko.  
Gure burua atzeraka erortzen uztea, gure izaeran zer aldatu behar dugun 
galdetzea, itsuaren jolasa.  
 
4-Komunikatzeko jolasak. 
Komunikazioa erraztea da helburua, eta taldean komunikazioak duen norabide 
bakarra haustea.   
Entzumena landu behar da, baita mezuaren zehaztasuna ere ahozko 
komunikazioan. 
Ahozkoa ez den komunikazioa ere aberastu behar da, harreman gertuagokoak eta 
irekiagoak edukitzeko.   
Marrazkiren bat diktatu, mimika egin, mezu bera hainbat pertsonari pasatu, 
papertxoak pasatu… 
 
5-Elkarlanerako jolasak 
Beste urrats bat egiten dute harreman lehiakorra gainditzeko. Helburua bateratua 
da beti, eta elkarlanerako gunea sortzea da kontua.  
Elkarlanerako aulkiak, taldekako eszenifikazioak.  

6-Arazoak konpontzeko jolas eta teknikak. 
Arazoak deskribatzen jakitea da helburua, zergatiak ezagutzea, interakzioak eta 
erreakzioak eta abar  
 
 
Arazoak konpontzeko teknikak, rol jokoa.  
 
Jolasen ebaluazioa  
Jolasaren ondorengo ebaluazioak duen garrantzia (metodo sozioafektiboa) 
-Nola sentitu diren bere buruarekin eta besteekiko.  
 
 
-Jarduera aztertu (erreakzioak, gertatu diren egoerak) 
 
-Eguneroko bizimoduko antzeko egoerak aztertzea, eta ikustea nola eta zergatik 
konpontzen diren. Norberak bere sentimendu propioak ditu eta sentimendu horiek 
adieraztea da kontua.  
 
 
PROGRAMAZIO ETA UNITATE DIDAKTIKOAK 
 
 
Lanerako bi modu: 
 
-Ikastetxeko jarduera komunak 
-Jarduerak talde espezifiko batera moldatzea, Unitate Didaktikoen bidez.  

Bi moduak aldi berean erabiltzea komeni da. 
 
Unitate Didaktikoak lantzeko hiru modu: 
 
1-ikasgai ezberdinetako unitate didaktikoetan bildutako bakerako hezkuntza-
elementuak. Hizkuntzaren erabilera sexista edo arrazagatiko bazterketa historian 
zehar… bezalako gaien inguruko tratamendu didaktikoa.  

2-Diziplina arteko unitate didaktikoa bake-hezkuntzarako edukiei buruz. Arlo 
ezberdinetan tratatu behar da bazterketaren gaia.  

3-Bake-hezkuntzarako edukiei buruzko unitate didaktiko espezifikoak. Esaterako, 
munduko gatazkak gaur, giza eskubideak munduan… 

Unitate didaktiko baterako urratsak 
Gaia 
Edukia (kontzeptuak, prozedurak, jarrerak) 
Helburu didaktikoak 
Jarduerak 
Materialak eta baliabideak espezifikatzea 
Ebaluazioa (faseak, helburuak eta bitartekoak) 
 
Teknikak 
Ipuinak, abestiak, testuak, irudiak. 
Kasuak aztertzea 
Balioak argitzea 
Arazo edo gatazkak aztertzea 
Rol jokoak 

6. Egizu zerbait 
 

Giza Eskubideak Aldezteko Erakundeak 
Globalizazioaren kontrako Mugimenduak 
Migrazioak 
Giza Eskubideen inguruko Baliabideak  
Bakearen eta Giza Eskubideen aldeko Hezkuntza 
Nazioarteko Solidaritatea 
Emakumeak 
Sindikatuak 
 
Giza Eskubideak Aldezteko Erakundeak 
Giza Eskubideetarako NBEko Goi Komisariotzaren Bulegoa 
Espainiako Amnistia Internazionala 
Giza Eskubideetarako Marokoko Asoziazioa (GEMA) 
Maiatzeko PlazakoA men Asoziazioa  
Human Rights 
Torturaren kontrako Asoziazioa 
Nizkor taldea: Giza Eskubideak Latinoamerikan 
Maiatzeko Plazako Amonak 
Human Rights  Watch 
Giza Eskubideetarako Nazioarteko Federazioa 
FIAN: Gizakiak elikatzeko eskubidearen alde 
INCHRIRI: Giza Eskubideak Merkataritzan eta Inbertsioetan 
Rigoberta Menchú Fundazioa 
Maghreb  des droits de l'Homme 
San Pedro Nolasco GKEa 
http://www.apdha.org/enlaces/enlaces.htm - top%23top  
 
Globalizazioaren kontrako Mugimenduak 
RCADE: Kanpo Zorra Barkatzearen aldeko Herritarren Mugimendua 
Nazioarteko Attac 
Madrilgo Attac 
Maastrichteko Europaren kontrako Mugimendua 
2002ko Portoalegreko Munduko Foro Soziala 
Nekazarien Bidea 
Erresistentzia Globaleko Mugimendua 
Sevillako Foro Soziala 
Europako Foro Soziala 
http://www.apdha.org/enlaces/enlaces.htm - top%23top  
 
Migrazioak 
Zaragozako Abokatuen Elkargoko Atzerritarren Weba 
Etorkinak Babesteko eta Informatzeko Taldea (GISTI-Francia) 
Madrilgo SOS Arrazakeria 
Andaluzia harreragile 
IOE Kolektiboa 
http://www.apdha.org/enlaces/enlaces.htm - top%23top  
 
 
Giza Eskubideen inguruko Baliabideak 
Giza Eskubideen inguruko Baliabideak Internet Pangean 
Zaragozako Unibertsitateko Giza Eskubideen Zerbitzari 

Pangea: Internet  Solidarioa 
Nodo 50 Kontrainformazioa 
UNESCOko Bakearen eta Giza Eskubideen aldeko Katedra 
Granadako Unibertsitateko Kulturen Arteko Ikerketetarako Laborategia 
Bakearen aldeko Ikerketetarako Zentroa 
Giza Eskubideen inguruko Baliabideak, Minesottako Unibertsitatean (gaztelaniaz) 
Desagertze behartuak 
MoveOnPeace  
http://www.apdha.org/enlaces/enlaces.htm - top%23top  
 
Bakearen eta Giza Eskubideen aldeko Hezkuntza 
Edualter 
Apdhe-ko Bakearen aldeko Hezkuntzaren inguruko Mintegia 
http://www.apdha.org/enlaces/enlaces.htm - top%23top  
 
Nazioarteko Solidaritatea 
Intermon 
Nazio Askapenerako Fronte Zapatista 
Sodepaz 
Arabiarren Gatazkarekiko Elkartasun Batzordea 
Solidaritate-kanala 
Garapenerako GKEen Koordinadora (CONGDE) 
Fronte Polisarioaren Ordezkaritza Espainian 
ACSUR Las Segovias 
Mugarik Gabeko Medikuak 
Saharako presoen eta desagertuen asoziazioa 
http://www.apdha.org/enlaces/enlaces.htm - top%23top  
 
Emakumeak 
Afganistango Emakumeak 
Emakumeak Sarean 
Emakumeen Giza Eskubideen aldeko Plataforma 
Espainiako Estatuko Erakunde Feministen Federazioa 
Sexu Erasoen Biktimak Laguntzeko Asoziazioa  
Giza Laguntza Afganistango Emakume eta Haurrentzat (HAWCA)  
Andaluziako Emakume Progresistak 
http://www.apdha.org/enlaces/enlaces.htm - top%23top 
 
Sindikatuak 
ELA 
SOC-MR 
USTEA 
CC.OO. 
UGT 
CGT 
http://www.apdha.org/enlaces/enlaces.htm - top%23top  
 
Bestelakoak 
Ekologisten Ekintzan 
Kontsumitzaileen eta Erabiltzaileen Konfederazioa 
World  Watch 
Granadako Kontsumo Arduratsurako Kanpaina 
Drogamenpekotasunaren  eta HIESaren Kanpaina - Lotura 
Greenpeace 
Merkataritza Zuzenerako Estatuko Koordinadora 

Pultsuan 
Iruzurraren eta ustelkeriaren kontrako Melillako Plataforma 

http://www.apdha.org/enlaces/enlaces.htm - top%23top



 Europako Errealizadore Berrien Gasteizko Jaialdia 
Zinema eta Giza Eskubideei buruzko Eskolak 

“2BE” Gida Didaktikoa 
 

 60 

 
 

7. Gehiago jakiteko: 

7.1 Sareko baliabideak 

 

Arrazakeria eta xenofobia: Kultur artekotasunaren gatazka. Orientabideak. 
URL: http://www.pntic.mec.es/revista3/junio/entrecul.htm 
Manuel Méndez Santamaría 
Telémaco kultur aldizkarian argitaratutako artikulua: Kultur artekotasuna deitzen 
zaio inguru berean gertatzen den kultura ezberdinen arteko elkarbizitza 
gatazkatsuari. Inguru hori kultura horietako batena da izatez, eta, berau da kultura 
nagusia edo menderatzailea; besteak, berriz, gutxiengo egoeran daude. Heziketa 
arduratsu baterako ondorioak.   

Balioetan heztea: bakeranzko heziketa 
URL: http://www.pntic.mec.es/98/diciembre/paz1.htm 
Manuel Méndez y Pilar Llanderas  
Baliabideak ematen dira arrazakeria, xenofobia eta aniztasunaren onarpena 
moduko gaiak ikastetxeetako proiektura egokitzeko eta jorratzeko. Telémaco kultur 
aldizkarian argitaratutako artikulua.  

Elkarbizitza hezkuntzaren testuinguruan: 1. Kultur artekotasuna. Ondorio 
Orokorrak. 2. Integrazio Soziala. 3. Intolerantzia. 4. Intolerantzia II 
 URL:http://centros5.pntic.mec.es/cpr.de.la.latina.carabanchel/convivir/interc.html 
Jesús Martín María Cabeza 
Elkarbizitzaren arazoari aurre egiteko proposamenak, nazioz gaindiko “Elkarbizitza 
Bizitza da” programa europarraren barruan. Irakasleak prestatzeko programa da 
Ikastetxeetako elkarbizitza hobetze aldera.   
   
Unitate didaktikoaren gida: Berdinak gara, ezberdinak gara 
URL: http://www.pntic.mec.es/recursos/secundaria/transversales/igua-dif.htm 
Madrid-Oesteko Hezkuntzarako Lurralde Zuzendariordetzako Osabidezko 
Hezkuntzako irakasleek landua.  
Hausnarketak eta azterketa kontzeptualak kultur artekotasunari eta jarduera 
didaktikoen proposamenei dagokienez. Bigarren mailako hezkuntzarako. 
 
Etikako gaien programazioa, D.B.H.ko 4. mailarako 
URL: http://centros5.pntic.mec.es/ies.principe.de.asturias/Etica4.htm 
I.E.S. "Asturiasko Printzea". Lorca  
Etikako irakasgaia planifikatzea, Dibertsitatearen zeharkako gaia ardatz hartuta.  
 
Guk egiten ditugu gure jostailuak 
URL: http://www.pntic.mec.es/recursos/infantil/transversales/juguetes.htm 
Paz Núñez Monforte y Susana Marín Sanz. 
Indarkeriazkoak ez diren jostailuak egitea behar ez diren materialekin: lan-
proposamena Haur Hezkuntzarako. Esperientzia horrek bidea irekitzen du 
zeharkako hiru gairen hainbat alderdi garatzeko, horien artean bakea.   
 
Indioak gara. Mozorroak hezkuntzarako baliabide modura erabiltzea 
zeharkako gaiak lantzeko  
URL: http://www.pntic.mec.es/recursos/infantil/transversales/disfraces.htm 
Paz Núñez Monforte y Susana Marín Sanz. 

Haur Hezkuntzarako lan-proposamena, Ingurumen Sozial eta Fisikoa Arloaren eta 
Komunikazioa eta Errepresentazioa Arloaren barruan integratua dagoena. Era 
berean, balio du gida modura Zeharkako Gaien alderdi batzuk garatzeko; besteren 
artean: berdintasuna, besteekiko errespetua, tolerantzia, ingurumena zaintzea.    
 
GKEak Eskoletan  
URL: http://www.pntic.mec.es/recursos/infantil/transversales/ongs.htm 
Paz Núñez Monforte y Susana Marín Sanz. 
Hezkuntzarako gaien bilduma egitea (GKEek lagunduta) Haur Hezkuntzan 
zeharkako gaiak lantzeko baliabide didaktiko gisa. Eskainitako gai bakoitzak fitxa 
bat d uberekin eta aipamenak dakartza bere interes didaktikoaren inguruan.  
 
Solidaritatean heztea 
URL: http://www.pntic.mec.es/recursos/primaria/transversales/vaquita.html 
Mercedes García Ruiz, Javier Pérez Llorente, Alberto Rodríguez Felipe, Ruth 
Rodríguez Ríos, Rocío Segura Rodríguez, Ana María Suárez Gea y Natalia Villalobos 
Vencelá. 
Bakeranzko Hezkuntzaren inguruko gaiak aztertzen ditu, eta Jardueren Koaderno 
bat ere badu ikasleentzat. Lehen hezkuntzarako.  
 
Film baten analisi estetikoa eta etikoa 
URL: http://www.pntic.mec.es/recursos/secundaria/transversales/paz2.html 
Marta Soria y Pablo Arnau  
Aztertutako filmaren bidez, M. Manchevskiren Before The Rain hain zuen, filmeko 
hizkuntzan aurkeztutako balio moralak asimilatzea bilatu nahi da (tolerantzia, 
solidaritatea, aniztasuna), baita Espainiako curriculumaren zeharkako gaiez 
hausnartzea ere. Material didaktikoen fitxategi konprimituak eskaintzen dira: I. 
Eranskina, Filmeko komentario Gida. Kontaketa mitikoa genero humanistiko 
modura, eta II. Eranskina, filmeko ikuskaldiaren Gida: elementu teknikoak, formala 
keta estetikoak.  
  
Ezberdintasunaren hiria, arrazakeriaren, xenofobiaren eta 
antisemitismoaren kontrako azalpen batzuk 
URL: http://www.pntic.mec.es/pagtem/babel/ 
Fundación Baruch Spinoza. 
Esposizio Fotografiko Birtuala, eskolan aztertzeko aipamen edo komentarioekin. 
Jarrera eta jokabide intoleranteak agerraraztea da asmoa ondoren hausnarketa eta 
jarrera-aldaketa eragiteko. Bigarren hezkuntzarako.  
Informazioa eta baliabideak beste web zerbitzari batzuetan:   
 
”Eskubideekin Haztea” proiektua 
URL: http://www.ucm.es/info/quiron/crecer.htm 
Hezkuntza Fakultatea, Irakasleak Prestatzeko Zentroa- Madrilgo Complutense 
Unibertsitatea   
Material didaktiko interesgarriak dituen proiektua, sentsibilitate gehiago lortzea da 
asmoa haurren eskubideen inguruan. Ekimen hau gehitu egiten zaio XXI. mendeko 
Heziketaren inguruan Nazioarteko Batzordearen Txostenak egiten duen 
gomendioari, hots, teknologi aurrerapen berriek eskaintzen dituzten aukerak hobeki 
aprobetxatzea.  

EDUALTER, Sareko baliabideak Bakearen aldeko Hezkuntzarako, 
Garapenerako eta kultur artekotasunerako 
Katalana, galegoa, euskara eta gaztelania.  
URL: http://www.pangea.org/edualter/ 
Materialen bilduma (liburuetako fitxak eta artikuluak, bideoak, dokumentuak) 
Bakearen aldeko Hezkuntzarako, Kultur artekotasunerako eta Garapenerako. 
Aipatutako materialen PDF formatuko fitxategi konprimituak.  

 
Fundació per la Pau  
Katalana, gaztelania eta ingelesa 
http://www.pangea.org/perlapau/ 
On line dokumentuak eta baliabideak, batez ere, “Bakearen aldeko Fundazioaren 
Aldizkaria”. Fundazioak badu Baliabideen eta Dokumentazioaren Zentro bat eta 
mintegiak antolatzen ditu bakearen defentsa gai hartuta, baita desmilitarizazioa, 
indarkeria eza eta solidaritatea ere.  
 
Espainiako Gaztediaren Kontseilua (CJE) 
URL: http://www.cje.org/tolerancia/toleraindex.htm 
Hezkuntzarako material ugaria eta egokia, deskargatzeko fitxategi konprimituekin. 
Abian dauden Kanpainak, Dibertsitatearen aldeko Manifestua, Kulturen arteko 
Topaketak, Albisteak, lege-xedapenak… dira CJEk web zerbitzarian biltzen dituen 
gaietako batzuk.  
  
Kulturen arteko Hezkuntza 
Ingelesa, frantsesa, alemana eta gaztelania 
URL: http://www.solidar.org 
SOLIDARen web-a, hainbat GKEren asoziazioa Gizarte Ongizaterako, Etengabeko 
Hezkuntza eta Garapena. Europako Batasunaren babesa du.  
  
Ingurune Soziala 
Gaztelania, katalana, euskara, alemana, ingelesa eta frantsesa 
URL: http://www.entornosocial.es 
Herritarren hainbat kolektibori (zaharrak, ezinduak, adingabeak, emakumeak, 
gazteak, etorkinak, baztertuak dauden pertsonak eta abar) gizarte-laguntza eta 
zerbitzuak eskaintzen dizkioten zentro eta erakundeei zuzendutako argitalpen 
elektronikoa. 
 
Lankidetza arrazakeriari aurre egiten dioten GKEen artean 
Ingelesa, alemana eta gaztelania 
URL: http://www.fight-racism.org 
GKEen web orrialdea estekekin, iritziekin eta albisteekin 
 
Arrazakeriaren eta Intolerantziaren kontrako Europako Batzordea (ECRI), 
Europako Kontseilua. 
Ingelesa eta frantsesa 
URL: http://www.ecri.coe.fr 
ECRIren web orrialde ofiziala. Dokumentu ofizialak biltzen ditu jardueren inguruan, 
baita datu soziologikoak eta hezkuntzako material ugari ere (pakete edukatiboak, 
baliabide grafikoak eta deskargatzeko konprimitutako bideoak.  

1997 European Year Against Racism 
Gaztelania, ingelesa eta alemana 
URL: http://europa.eu.int/en/comm/dg05/1997/cover.htm 
Glosarioa; Arrazakeria gaia jorratzen duten liburuen eta filmen kritika; praktikan 
jartzeko Adibide onak arrazakeriari aurre egiteko: prestakuntzarako ekimenak, 
esperientziak zabaltzea, proiektu hezitzaileak; Lehiaketak; Legedia; guztia 
Europako esparruan.  
 
Nazio Batuen Erakundeko Goi Komisariotza Errefuxiatuentzat – 
Nazioarteko Bulegoa   
Ingelesa, alemana eta frantsesa 
URL: http://www.unhcr.ch 
Unitate didaktikoak eta jarduerak planifikatzeko moduluak Hizkuntzan eta 
Literaturan, Artean, Historian, Geografian, eta Heziketa Zibilean. Lehen 
hezkuntzako hirugarren ziklorako (10-12 urte) eta bigarren hezkuntzarako: guztia 
ingelesez. Bada material pixka bat frantsesez ere.  
 
CIPIE, Emigrazioaren etengabeko Behatokia 
URL: http://www.eurosur.org/CIPIE/prensa.htm 
Espainiako prentsa eta irratiko eta telebistako emanaldiak aztertzea immigrazioari 
dagokionez. Komunikabideen inguruko txosten interesgarriak, on line argitalpenak.  
  
”Ezberdinak gara, Berdinak gara” baliabide dokumentalen gida. -0) Madril, 
1995 
URL: http://www.eurosur.org/RACIS/portada.htm 
Arrazakeriaren, Xenofobiaren, Antisemitismoaren eta Intolerantziaren kontrako 
Europako Gaztediaren Kanpainako Espainiako Batzordeak landutako gida, Helburua 
euren lana egiteko erreminta egokia eskaintzea da pertsonei, hezitzaileei, eta gai 
horiekin kezkatzen diren GKE eta asoziazio edo mugimenduei.  
 
Ijitoen Idazkaritza Nagusia Asoziazioa 
URL: http://www.asgg 
Datu-base bibliografikoak, ikus-entzunezko materiala eta prentsako zatiak. 
 
United for Intercultural Action European Network against nationalism, 
racism, fascism and in support of migrants and refugees 
Ingelesez 
URL: http://www.united.non-profit.nl/ 
Informazio-liburuxka interesgarriak, egunerokotasun handiko gaiak jorratzen baitira 
arrazakeriaren eta bazterketaren kontrako borrokaren inguruan.  
 
Baliabideen gida errefuxiatuentzat 
URL: http://www.eurosur.org/IEPALA/guia_ref 
Gida hau Espainiako errefuxiatuen zerbitzura dauden erakundeen identifikazio-
ahaleginaren fruitu da, baita erlazionatutako informazioaren prozesamendu 
zorrotzarena ere. Espainian errefuxiatu-baldintza betetzeko beharrezko diren 
instrumentu juridikoen bilduma jasotzen du, baita euren eskubideak bermatzeko 
aplikatu beharreko neurriak ere.  

Gizarte Zientzien Nazioarteko Aldizkaria 
URL: http://www.unesco.org/issj 
UNESCOk 1949an sortutako hiru hileroko aldizkaria, sei hizkuntzatan argitaratzen 
da: ingelesa, frantsesa, gaztelania, arabiera, txinera eta errusiera. Datu-baseak 
balio ikaragarrikoak dira.  
 
2000 Manifestua 
URL: http://www.unesco.org/cpp/sp/index.html 
Nazio Batuen Erakundeko Batzar Orokorrak Kulturaren eta Bakearen Nazioarteko 
Urte izendatu zuen 2000. urtea, eta UNESCOk koordinatzen ditu jarduerak mundu 
guztian. Kultura baketsuaren eta indarkeria ezaren aldeko 2000 Manifestua 
Bakearen Nobel Saridunek egin zuten banakoak bere ardura bere gain har dezan: 
ez da goi instantzietara egindako aldarrikapen edo eskakizuna. Gizaki bakoitzaren 
erantzukizuna da kultura baketsua lortzera bidean benetako balioak, jarrerak eta 
jokabideak egia bihurtzeko.  
  
Balioetan Hezteko Materiala 
Katalana eta gaztelania 
URL: http://www.xtec.es/recursos/valors/valors.htm 
Kataluniako Informatika Hezitzailearen Programako web zerbitzaria. Bertan, datu-
base bibliografikoa ageri da Kontsumoaz, Giza Eskubideez, Garapenerako 
Hezkuntzaz, Bakeranzko Hezkuntzaz, Heziketa Moralaz, Zirkulazio Hezkuntzaz, Bi 
sexuen aukera berdintasunaz, Kultur artekotasunaz, Ingurumenaz, Hausnarketa 
etikoaz, Osasunaz, Sexualitatea zeta Tutoretzaz. SENDERIk landu zuen, Herri 
Kulturen Zerbitzurako Fundazioak.  
 
Ebazpena arrazakeriaren, xenofobiaren eta antisemitismoaren inguruan 
eta Arrazakeriaren kontrako Europako Urtearen inguruan (1997) – B4-
0045/97 
URL: http://www.europarl.es/correo/postales/racismo.html 
 
AFS- Kultur artea – Hezkuntza Globalerako Programa 
URL: http://www.afs-intercultura.org/index.html 
Material didaktikoa biltzen du honako hauen inguruan: Giza Eskubideetan Heztea, 
Kultur artekotasunean Heztea, Borondatedunentzako Hezkuntza eta Kontzientzia 
Globala.  
 
Averroes, Andaluziako Sare Telematiko Hezitzailea 
URL: http://averroes.cec.junta-andalucia.es/www/inmigrantes/enlaces.html 
Loturen direktorio interesgarria Kultur artekotasunaren eta Hezkuntzaren inguruan; 
informazioa zein hezkuntza-mailatan erabili daitekeen ere aipatzen da, baita zein 
baliabide eskaintzen diren ere.  
 
Zeharkako Gaien Programa – Hezkuntza eta Kultura Kontseilaritza – 
Madrilgo Komunitatea  
URL: http://platea.pntic.mec.es/cam/srp/transversales/Transversales.html 
Batez ere, irakasleak prestatzeko ikastaroak eskaintzen dira.  

ZUZENEAN LANTZEKO MATERIALA ETA GARAPENAREN, GATAZKEN ETA 
ANTZEKO BESTE GAI BATZUEN HEZKUNTZAN JARDUERA ZEHATZAK 
ANTOLATZEKO MATERIALA    
 

Teknika eta estrategia didaktikoak 
Mundopolis II. Fasea. Garapenerako hezkuntza-lantegiak. HEGOA: Bilbo, 
1997. 172, 174, 176 eta 178 or. 
 
Tekniken Koadernoa 
“Eta zuri… zer iruditzen?” proiektua, ACSUR-Las Segovias, garapenerako 
hezkuntzaren arloa.-Madril, 1995 
 
Nola landu gidoi didaktikoak? 
Mundopolis II. Fasea. Garapenerako hezkuntza-lantegiak. HEGOA. 1997. 
154 or. 
 
Irudi batekin egin dezakegun jardueren zerrenda 
Pedro Saez. Gatazken klabeak. Garapenerako hezkuntzaren gida 
didaktikoak. CIP: Madril, 1997. 76-77 or.  
 
Esposizio fotografikoak 
 
“Mundu bakar baten Astea” planifikatzeko modua 
Mundu bakar baten astea. ACSUR/CIP/CJE: Madril 1997. 11-13 or. 
 
“Munduaren egoera” lehiaketa 
Mundu bakar baten astea. ACSUR/CIP/CJE: Madril. 14-17 or. 
 
Gazteen eskubideen Enkantea 
Mundu bakar baten astea. ACSUR/CIP/CJE: Madril. 20-26 or. 
 
Minen joko “polemikoa” 
Mundu bakar baten astea. ACSUR/CIP/CJE: Madril. 31-36 or. 
 
Haizeen arrosa 
 
 
     JARDUERAK 
 

• Albatros. Topaketa kultura ezberdin batekin. Aurreiritzi kulturalen inguruko 
jarduera 

 
• AVEa. Indarkeriarik gabeko ekintza-moduak antolatzeko Jarduera. 

Roleplaying. 
 

• Kultur dibertsitaterako jarduera. Kultur artekotasuna 
 

• Jarduera. Marjinazioaren estereotipoak. 
 

• Ikus-entzunezkoen baliabidea: “Zatitutako ikasgela” bideoaren erreferentzia. 
Ikuspegi sozioafektiboa. 

GIZA ESKUBIDEEN ALDARRIKAPEN UNIBERTSALA 
(Versión en euskera de la declaración de los dErechos Humanos) 

 
 
Hitzaurrea 
 
Kontuan izanik munduko askatasuna, justizia eta bakea giza familiako kide 
guztien berezko duintasunean eta eskubide berdin eta ukaezinetan 
oinarritzen direla; 
 
Kontuan izanik giza eskubideak ez ezagutzearen eta gutxiestearen ondorioz, 
giza kontzientziari irain egiten dioten basakeriak gertatu izan direla; eta 
gizon-emakumeek, beldur eta gabezia orotik aske, hitz egiteko askatasuna 
eta sinesmen-askatasuna izango dituzten munduaren etorrera aldarrikatu 
dela gizakiaren helburu nagusi; 
 
Kontuan izanik ezinbestekoa dela giza eskubideak zuzenbidezko erregimen 
batek babestea, gizakia-tirania eta zapalkuntzaren aurkako azken irtenbidea 
den matxinadara jo beharrean aurkitu ez dadin; 
 
Kontuan izanik ezinbestekoa dela, baita ere, herrialdeen artean harreman 
lagunkoiak bultzatzea; 
 
Kontuan izanik Nazio Batuetako kide diren herriek gizakiaren oinarrizko 
eskubideetan, gizakiaren duintasun eta balioan eta gizonen eta emakumeen 
eskubideen arteko berdintasunean duten fedea tinko azaldu dutela Agirian; 
eta, askatasunaren ikuspegi zabalago baten barruan, gizarte aurrerakuntza 
sustatzeko eta bizitza-maila jasotzeko erabakita daudela adierazi dutela; 
 
Kontuan izanik Estatu Kideek, Nazio Batuen Erakundearekin elkarlanean, 
gizakiaren oinarrizko eskubide eta askatasunen begirune orokorra eta 
eraginkorra ziurtatzeko hitza eman dutela; 
 
Kontuan izanik emandako hitz hori osotasunean betetzeko garrantzi 
handikoa dela eskubide eta askatasun horiek berdin ulertzea; 
BATZAR NAGUSIAK 
GIZA ESKUBIDEEN ALDARRIKAPEN 
UNIBERTSAL HAU EGITEN DU 
 
Herri eta nazio guztiek izan beharreko jomuga legez, bai norbanakoek eta 
bai erakundeek. Aldarrikapen honetan etengabe oinarrituta, alde batetik, 
eskubide eta askatasun hauen begirunea bultza dezaten irakaskuntzaren 
eta hezkuntzaren bidez eta, bestetik, nazio mailan eta nazioarte mailan 
arian-arian neurriak hartuz, era eraginkorrean eta orokorrean ezar daitezen 
ziurtatzeko, bai elkarkide diren estatuetako herrien artean eta baita horien 
eskumenpean dauden lurraldeetan ere. 

 1. atala 
 
Gizon-emakume guztiak aske jaiotzen dira, duintasun eta eskubide 
berberak dituztela; eta ezaguera eta kontzientzia dutenez gero, elkarren 
artean senide legez jokatu beharra dute. 
 
2. atala 
 
Gizaki orori dagozkio Aldarrikapen honetan adierazitako eskubide eta 
askatasunak, eta ez da inor bereziko arraza, larru-kolorea, sexua, 
hizkuntza, erlijioa, politikako edo bestelako iritzia, sorterria edo gizarteko 
jatorria, ekonomi maila, jaiotza edo beste inolako gorabeheragatik. 
 
Ez zaio begiratuko gainera, pertsona zein herrialde edo lurraldetakoa den; 
ezta hango politikari, legeei edo nazioarteko egoerari, nahiz eta herri hori 
burujabea izan, besteren zainpeko lurraldea, autonomiarik gabea edo nola-
halako burujabetasun-mugak dituena. 
 
3. atala 
 
Norbanako guztiek dute bizitzeko, aske izateko eta segurtasunerako 
eskubidea. 
 
4. atala 
 
Inor ez da izango besteren esklabu edo uztarpeko; debekatuta dago 
esklabutza eta esklabuen salerosketa oro. 
 
5. atala 
 
Ezin daiteke inor torturatu, ezta inori zigor edo tratu txar, anker eta 
lotsarazlerik eman ere. 
 
6. atala 
 
Edozein gizon-emakumek du, nonahi, lege-nortasundun dela aitor 
diezaioten eskubidea. 
 
7. atala 
 
Gizon-emakume guztiak berdinak dira legearen aurrean eta denek dute, 
bereizkeriarik gabe, legezko babesa izateko eskubidea. Denek dute 
Aldarrikapen hau hausten duen edozein bereizkeriaren aurka eta bereizkeria 
horren eragileen aurka babes berbera izateko eskubidea. 
 
8. atala 
 
Pertsona orok du Konstituzioak edo legeek gizon-emakumeei aitortzen 
dizkieten oinarrizko eskubideak hausten dituzten ekintzetatik babesteko, 
norbere herrialdeko auzitegi aginpidedunetan errekurtso eraginkorra 

jartzeko eskubidea. 
 
9. atala 
 
Inor ezingo da arrazoirik gabe atxilotu, preso hartu edo erbesteratu. 
 
10. atala 
 
Pertsona orok eskubidea du, berdintasun osoan, auzitegi burujabe eta 
alderdikeriarik gabean jendaurrean hitz egin eta zuzentasunez entzun 
diezaioten, nahiz bere eskubide eta betebeharrak erabakitzeko, nahiz bere 
aurkako salaketa penalak aztertzeko. 
 
11. atala 
 
1. Delituagatik salatutakoak eskubidea du errugabetzat jo dezaten, errudun    
dela legez eta jendaurreko epaiketan frogatzen ez den bitartean. 
Epaiketan bere burua zaintzeko berme guztiak ziurtatuko zaizkio. 

2. Egintzak edo behar-uzteak izandakoan, herrialdeko edo nazioarteko 
legeriaren arabera delitu ez baziren, ezingo da inor kondenatu. Delitua 
egitean ezargarri den zigorra baino larriagorik ere ezingo zaio jarri. 

 
12. atala 
 
Ez dago arrazoirik gabe beste inoren bizitza pribatuan, familian, etxean edo 
postan eskusartzerik, ezta inoren ohore edo izen onari eraso egiterik ere. 
Nornahik du eskusartze edo eraso horien aurka legezko babesa izateko 
eskubidea. 
 
13. atala 
 
1. Pertsona orok du joan eta etorri aske ibiltzeko eskubidea eta Estatu 
baten lurraldean bizilekua aukeratzekoa. 

2. Pertsona orok du edozein herrialdetatik alde egiteko eskubidea, baita 
norberetik ere, eta norbere herrialdera itzultzekoa. 

 
 14. atala 
 
1. Jazarpenik jasanez gero, pertsona orok du edozein herrialdetan babesa 
bilatu eta izateko eskubidea. 

2. Eskubide horretara ezin izango da jo delitu arruntek sortutako auzibideko 
egintza baten aurka, ezta Nazio Batuen helburu eta erizpideen aurkako 
egintzak direla-eta ere. 

 
15. atala 
 
1. Pertsona orok du herritartasuna izateko eskubidea. 
2. Inori ezingo zaio arrazoirik gabe herritartasuna kendu, ezta 
herritartasuna aldatzeko eskubidea ukatu ere. 

16. atala 
 
1. Gizonek eta emakumeek, ezkontadinetik aurrera, ezkontzeko eta familia  
    aratzeko eskubidea dute, arraza, herritartasun edo erlijioagatiko inolako  
mugarik gabe; eta, ezkontzari dagokionez, eskubide berberak dituzte bai 
ezkonduta jarraituz gero eta bai ezkontza-lotura ezabatuz gero ere. 

2. Ezkongaien baimen aske eta osoz ez bada, ez dago ezkontzerik. 
3. Familia da gizartearen oinarri jatorra eta berezkoa, eta Estatuaren eta 
gizartearen babesa izateko eskubidea du. 

 
17.atala 
 
1. Pertsona orok du jabe izateko eskubidea, bakarka nahiz taldean. 
2. Arrazoirik gabe, ez zaio inori bere jabegoa kenduko. 
 
18. atala 
 
Pertsona orok pentsamendu-kontzientzi eta erlijio-askatasunerako 
eskubidea du; eskubide horren barne da erlijio edo sinesmena aldatzeko 
askatasuna eta baita norbere erlijioa edo sinesmena bakarka nahiz taldean, 
jendaurrean edo pribatuan irakaskuntzaz, ihardueraz, kultuz eta aginduak 
gordez azaltzeko askatasuna ere. 
 
19. atala 
 
Gizabanako guztiek dute eritzi-eta adierazpen-askatasuna. Eskubide horrek 
barne hartzen du erlijioa eta sinismena aldatzeko askatasuna eta 
bakoitzaren eritziengatik inork ez gogaitzeko eskubidea, ikerketak egitekoa 
eta informazioa eta eritziak mugarik gabe eta nolanahiko adierazpidez jaso 
eta zabaltzekoa. 
 
20. atala 
 
1. Nornahik du bakean biltzeko eta elkartzeko eskubidea. 
2. Inor ezingo da behartu elkarte bateko kide izatera. 
 
21. atala 
 
1. Pertsona orok du bere herrialdeko gobernuan parte hartzeko eskubidea, 
zuzenean nahiz libre aukeratutako ordezkarien bitartez. 

2. Pertsona orok du berdintasunez norbere herrialdeko funtzio publikoan 
sartzeko eskubidea. 

3. Herriaren borondatea da botere publikoaren agintearen oinarria; 
borondate hori aldian-aldian egingo diren benetako hauteskundeetan 
adieraziko da. Hauteskundeok bozketa orokor eta berdinez eta isilpeko 
boto bidez egingo dira, edo boto askatasuna bermatzen duen beste bide 
batez. 

22. atala 
 
Pertsona orok du, gizarteko kide denez gero, gizarte-segurantza izateko 
eskubidea eta, herrialdearen ahaleginaz eta nazioarteko laguntzaz, Estatu 
bakoitzaren antolaketa eta baliabideak kontuan izanik, norbanakoaren 
duintasunerako eta nortasuna garatzeko ezinbestekoak diren ekonomi, 
gizarte eta kultura mailako eskubideak asetuta izatekoa. 
 
23. atala 
 
1. Pertsona orok du lan egiteko eskubidea, lana aukeratzekoa, lanbaldintza 
bidezkoak eta egokiak izatekoa, eta langabeziaren aurkako laguntza 
jasotzekoa. 

2. Pertsona orok du, bereizkeriarik gabe, lan beragatik lansari berbera 
jasotzeko eskubidea. 

3. Lanean ari denak bidezko lan-saria eta aski zaiona jasotzeko eskubidea 
du, bai bera eta bai bere familia, giza duintasunari dagokion bezala 
bizitzeko bestekoa. Horretarako aski ez bada lansaria, gizarteko 
laguntzaren bidez osatuko da. 

4. Pertsona orok du, norbere interesen alde egiteko, sindikatuak eratu eta 
sindikatuko kide izateko eskubidea. 

 
 24. atala 
 
Pertsona orori dagozkio atsedenerako eskubidea, aisiarakoa, lanaldiaren 
iraupen mugatua izatekoa eta aldian-aldian ordaindutako oporrak izatekoa. 
 
25. atala 
 
1. Pertsona orok du bizimodu egokia izateko eskubidea, bai berari eta bai 
bere familiari osasuna eta ongi izatea bermatuko diena, eta batez ere 
janaria, jantziak, bizitokia, medikusorospena eta gizarte-zerbitzuak; eta 
baita lanik eza, gaixotasuna, elbarritasuna, alarguntasuna, zahartzaroa 
edo bizibidea nahi gabe galtzeko beste kasuren bat gertatzen denerako 
asegurua izateko eskubidea ere. 

2. Amek eta haurrek laguntza bereziak jasotzeko eskubidea dute. Haur 
guztiek, senar-emazteengandik nahiz ezkontzatik kanpo jaiotakoek, 
gizartearen babes berbera izateko eskubidea dute. 

 
26. atala 
 
1. Pertsona orok du hezkuntza-eskubidea. Hezkuntza dohainekoa izango da 

oinarrizko ikasketei dagokienez behintzat. Oinarrizko ikasketak egitea 
derrigorrezkoa izango da; heziketa teknikoa eta lanbiderakoa, orokorra; 
eta denek izango dute goimailako ikasketak egiteko aukera bera, 
norberaren merezimenduen arabera. 

2. Hezkuntzaren helburua giza nortasuna guztiz garatzea izango da eta giza 
eskubideen eta oinarrizko askatasunen errespetua indartzea; herrialde, 
arraza eta erlijio guztien arteko elkar-ulertze, jasankortasun eta 
adiskidetasunaren alde egingo du; eta Nazio Batuen iharduna bultzatuko 

du, bakeak iraun dezan. 
  
3. Gurasoek lehentasunezko eskubidea izango dute seme-alabei emango 
zaien hezkuntza mota aukeratzeko. 

 
27. atala 
 
1. Pertsona orok du eskubidea elkarteko kultur ekitaldietan aske parte 
hartzeko, artelanez gozatzeko, eta zientzi aurrerakuntzan eta horri 
darizkion irabazietan parte hartzeko. 

2. Zientzia, literatura edo arte mailan egindako lanen egille diren pertsona 
guztiek dute horregatik eskubidea dagozkien interesak eta materialak 
babes dakizkien eskubidea. 

 
 28. atala 
 
Pertsona guztiei dagokien eskubidea da, Aldarrikapen honetan azaldutako 
eskubide eta askatasunak era eraginkorrean garatuko dituen gizarte 
mailako eta nazioarteko ordena ezar dadin. 
 
29. atala 
 
1. Pertsona orok komunitatearekiko betebeharrak ere baditu, komunitatea 
baita bere nortasuna guztiz eta era askean garatzeko toki bakarra. 

2. Pertsona orok, gainontzeko herritarren eskubide eta askatasunen 
begirunea ziurtatzeko eta gizarte demokratiko bateko moral, ordena 
publiko eta ongizate orokorreko bidezko eskakizunak betetzeko legez ezar 
daitezen mugak baino ez ditu izango dagozkion eskubide eta askatasunez 
baliatzeko orduan. 

3. Eskubide eta askatasun hauetaz ezingo da inor baliatu Nazio Batuen 
helburu eta erizpideen aurka. 

 
 30. atala 
 
Aldarrikapen honetan jasotako ezertan ezingo da ulertu Estatuari edo talde 
edo norbanakoren bati Aldarrikapen honetan bertan adierazitako edozein 
eskubide eta askatasun deuseztatzeko ekintzak edo ihardunak burutzeko 
eskubidea ematen zaionik. 

Haurraren Eskubideen gaineko Deklarazio Unibertsala 
 
Laburbilduta eta modu errazean 
 
 

1. Berdintasunerako eskubidea, arraza, erlijioa edo nazionalitatea 
edozein dela ere.  
 
2. Babes berezi baterako eskubidea, osasuntsu eta libre hazi daitezen 
fisikoki, mentalki eta sozialki.  
 
3. Izena eta nazionalitatea edukitzeko eskubidea 
 
4. Elikadura, etxebizitza eta medikuen zaintza egokia izateko 
eskubidea.  
 
5. Fisikoki edo mentalki ezinduak diren haurrek eskubide izan behar 
dute hezkuntzarako, eta laguntza bereziak eman behar zaizkie.  
 
6. Ulertuak eta maitatuak izateko eskubidea gizartearen eta 
familiaren aldetik.  
 
7. Hezkuntza doan jasotzeko eskubidea. Dibertitzeko eta jolasteko 
eskubidea. 
 
8. Arreta eta laguntza eskubidea arrisku kasuetan.  
 
9. Lan-esplotaziotik abestu behar dira haurrak eta ezin dira 

abandonatu. 
 
10. Solidaritatea, adiskidetasuna eta justizia sustatzen dituen 
hezkuntza jasotzeko eskubidea dute haurrek.  

UMEAREN ESKUBIDEEI BURUZKO KONBENTZIOA 

(Convención de los Derechos del niño en euskera) 

Nazio Batuen Batzar Orokorrak 1989ko azaroaren 20an onartua. 

Xedapen nagusien laburpena (Unicef Espainia). 

  

1. Artikulua 

Umearen definizioa 

Ume bezala definitzen da gizaki oro bere jaiotzatik hasi eta 18 urte bete 
arte, adin hori baino lehenago adin-nagusitasuna lortzen ez badu behintzat. 

2. Artikulua 

Diskriminaziorik ez 

Eskubide guztiak ume guztiei aplikatu behar zaizkie, inolako salbuespenik 
gabe, eta Estatuaren obligazioa da umea era guztietako diskriminazioetatik 
babesteko beharrezko neurriak hartzea. 

3. Artikulua 

Umearen interesak lehentasuna dauka 

Umeari buruzko neurri guztien oinarrian, haurraren interesak lehentasuna 
duela hartu behar da kontuan. Estatuari dagokio babes eta zaintza egokia 
ziurtatzea, gurasoek edota beste pertsona arduradunek horretarako 
gaitasunik ez dutenean. 

4. Artikulua 

Eskubideen aplikazioa 

Estatuaren obligazioa da Konbentzio honetan onartutako eskubide guztiak 
eraginkorrak izan daitezen beharrezko neurriak hartzea. 

5. Artikulua 

Gurasoen gidaritza eta orientazioa 

Estatuaren obligazioa da gurasoek eta baita familiartekoek ere umeari bere 
ahalmen eta gaitasunen eboluzioarekin batera doan orientazioa emateko 
dituzten erantzukizuna eta eskubideak errespetatzea. 

6. Artikulua 

Bizi-iraupena eta garapena 

Ume orok du bizitzeko eskubide intrintsekoa eta Estatuaren obligazioa da 
umearen bizi-iraupena eta garapena garantizatzea. 

7. Artikulua 

Izena eta nazionalitatea 

Ume orok dauka jaiotzatik beretik izena edukitzeko eta baita nazionalitate 
bat lortzeko eskubidea ere. 

8. Artikulua 

Identitatea gordetzea 

 

Estatua behartua dago umearen identitatea babestera eta, behar izanez 
gero, berrezartzera, baldin eta umeari identitate horren zati bat edo bere 
osagai guztiak (izena, nazionalitatea eta famili mailako loturak) kendu izan 
balitzaizkio. 

9. Artikulua 

Gurasoen banantzea 

Umearen eskubidea da bere gurasoekin bizitzea, banantzea umearen 
beraren interes gorenerako beharrezkoa gertatzen den kasuetan izan ezik. 
Umearen eskubidea da guraso biekin zuzeneko harremana edukitzea, 
horietako batengandik edo baita biengandik ere banandua edo apartatua 
egonez gero. Estatuari dagokio alderdi honen erantzule izatea, banantzea 
berorren ekintza batek eragina gertatzen den kasuan. 

10. Artikulua 

Familia berriro elkartzea 

Umeen eta baita berorien gurasoen eskubidea da atzerriko edozein 
herritatik irtetea eta bakoitzaren herrialdean sartzea, beti ere familia berriro 
elkartzeko edota gurasoen eta seme-alaben arteko harremana 
mantentzeko. 

11. Artikulua 

Erretentzio eta traslado ez-zilegiak 

Estatuaren obligazioa da traslado ez-zilegien kontra eta umeak atzerrian 
zilegi ez den moduan erretenitzearen kontra borrokatzeko beharrezko 
neurriak hartzea, bai hori egiten duena gurasoetako bat denean, edo baita 
hirugarren pertsona batek egiten duenean ere. 

12. Artikulua 

Umearen iritzia 

Umeak bere iritzia adierazteko eskubidea dauka, eta baita iritzi hori kontuan 
hartua izateko eskubidea ere, haurrari dagozkion arazo guztietan. 

13. Artikulua 

Adierazpen-askatasuna 

Ume orok du era guztietako ideiak eta informazioak bilatu, jaso eta 
hedatzeko eskubidea, beti ere hori egiten duenean beste batzuen 
eskubidearen kalterako ez baldin bada. 

14. Artikulua 

Pentsamendu, kontzientzia eta erlijio-askatasuna 

Umeak pentsamendu, kontzientzia eta erlijio-askatasunerako eskubide osoa 
dauka, bere gurasoen gidaritzapean eta legeak ezarritako agindu eta mugen 
barruan noski. 

15. Artikulua 

Elkartzeko askatasuna 

Ume orok du elkartzeko askatasunaren eskubidea, eta baita bilerak egiteko 
eskubidea, beti ere hori beste inoren eskubideen kontra ez baldin badoa. 

16. Artikulua 

Bizitza pribatuaren babesa 

Edozein umek dauka bere bizitza pribatuan, bere familian, bere helbidean 
eta bere korrespondentzian beste inork muturrik ez sartzeko eskubidea eta 
baita bere ohorean erasotua ez izateko eskubidea ere. 

17. Artikulua 

Informazio egokia jasotzeko eskubidea 

Komunikabide sozialek zeregin oso garrantzitsua betetzen dute umeei 
zuzendua dagoen informazioa, helburu bezala haurraren ongizate morala 
sustatzea duen informazioa, hedatzeko orduan. Herrien elkar-ezagutza eta 
elkar-ulermena, umearen kultura errespetatuz. Estatuaren obligazioa da 
puntu honen inguruan neurri sustatzaileak hartzea, eta umea, bere 
ongizaterako kaltegarria gerta daitekeen informazio eta material orotatik 
babestea. 

18. Artikulua 

Gurasoen erantzukizuna 

Guraso bien erantzukizunik behinena umeen hazkuntza da eta Estatua 
beren eginkizun horretan beharrezkoa duten asistentzia ematera behartua 
dago. 

19. Artikulua 

Tratu txarren aurkako babesa 

Estatuaren obligazioa da gurasoek edo haurren zaintzaz arduratzen den 
beste edozein pertsonak emandako tratu txarretatik umeak babestea eta 
horri buruzko neurriak, prebentzio-mailakoak nahiz tratamendukoak 
ezartzea. 

20. Artikulua 

Beren famili girotik aldenduak dauden umeen babesa 

Estatuaren obligazioa da beren famili girotik aldenduak dauden umeei babes 
berezia eskaintzea, atentzio familiarra ordeztuko duten zaintzen mesedea 
jasoko dutela ziurtatuz edota etxe edo egoitza egoki baten ezarriak izango 
direla ziurtatuz, beti ere umearen jatorri kulturala kontuan hartuz. 

21. Artikulua 

Adopzioa 

Adopzioa edo umeordetza ezagutu, onartu eta/edo baimentzen duten 
Estatuetan, beti ere umearen interes gorenak edukiko du lehentasunezko 
kontsiderazioa, adopzioa onargarria dela ziurtatzeko beharrezko garantia 
guztiak bertan biltzen direla segurtatuz, hala nola baita agintari eskudunen 
baimena ere. 

22. Artikulua 

Ume errefuxiatuak 

Babes berezia eskainiko zaie errefuxiatutzat jotzen diren umeei edota 
errefuxiatuaren estatutua eskatzen dutenei, eta Estatuaren obligazioa da 
erakunde eskudunekin lankidetzan aritzea, aipatu babes eta asistentzia hori 
garantizatzeko. 

23. Artikulua 

Ume ezinduak 

Mentalki edo fisikoki ezinduak diren umeek, beren autoaskitza eta 
erabateko gizarte-integrazio aktiboa lortzera bideratuak dauden zaintzak, 
hezkuntza eta trebakuntza bereziak jasotzeko eskubidea daukate. 

24. Artikulua 

Osasuna eta zerbitzu medikoak 

Umeek ahalik eta osasun-mailarik altuena gozatzeko eskubidea dute, 
zerbitzu medikoetara eta errehabilitazioko zerbitzuetara irispidea edukitzeko 
eskubideaz gain, arreta berezia jarriz osasunaren lehen mailako 
atentzioarekin, zaintza prebentiboekin eta haur-hilkortasunaren 
beherakadarekin zerikusia dutenengan. Estatuaren obligazioa da umearen 
osasunarentzat kaltegarriak izan daitezkeen usadio eta ohitura tradizionalak 
desagertzera bideratuak dauden neurri egokiak hartzea. 

25. Artikulua 

Internamenduaren aldizkako ebaluazioa 

Osasun fisiko edo mentalaren atentzio, babes edo tratamendurako agintari 
eskudunen aginduz internatua izan den umeak bere internamendu hori 
eragin zuten baldintza eta xehetasun guztien aldizkako berrikuspen eta 
ebaluazioa egiteko eskubidea dauka. 

26. Artikulua 

Gizarte-segurantza 

Ume orok dauka gizarte-segurantzaren mesedea jasotzeko eskubidea. 

27. Artikulua 

Bizi-maila 

Ume orok dauka bere garapenerako egokia den bizi-maila bat jasotzeko 
eskubidea eta gurasoen erantzukizun behinenetako bat da hori haurrari 
eskuratzea. Estatuaren obligazioa da erantzukizun hori asumitua izan dadin 
neurri egokiak hartzea, eta egiaz asumitua izan dadila egikaritzea, baita 
janarizko pentsioa ordainduz ere hori beharrezkoa gertatuko balitz. 

28. Artikulua 

Hezkuntza 

Ume orok du hezkuntzarako eskubidea eta Estatuaren obligazioa da 
gutxienez ere lehen mailako hezkuntza doakoa eta derrigorrezkoa 
ziurtatzea. Eskolako diziplina aplikatu arren ere umearen duintasuna 
errespetatu egin beharko da, gizakia den heinean. 

29. Artikulua 

Hezkuntzaren helburuak 

Estatuak onartu behar du hezkuntza umearen nortasuna eta gaitasunak 
garatzera bideratu behar dela, haurra bizitza heldu aktiborako prestatu ahal 
izateko, oinarrizko giza eskubideenganako errespetua sustatuz 
umearengan, eta norberaren balio kultural eta nazional propioenganako 
nahiz bereaz bestelako zibilizazioenganako errespetua garatuz. 

30. Artikulua 

Gutxiengoetako edo populazio indigenoetako umeak 

Gutxiengo jakin bateko umeek nahiz populazio indigenoetako umeek beren 
bizitza kultural propioa edukitzeko, beren erlijio berezia praktikatzeko eta 
beren hizkuntza propioa erabiltzeko eskubidea dute. 

31. Artikulua 

Aisia, jolasa eta kultur jarduerak 

Umeak aisiarako eta jolaserako eskubidea dauka, eta baita jarduera 
artistiko eta kulturaletan parte hartzeko ere. 

32. Artikulua 

Adin txikikoen lana 

Estatuaren obligazioa da umea bere osasun, hezkuntza edo garapenarentzat 
kaltegarria gerta daitekeen edozein lan egikaritzetik babestu edo 
begiratzea; baita enplegu batean onartua izateko gutxieneko adinak ezarri 
eta berorren baldintzak arautzea ere. 

33. Artikulua 

Estupefazienteen erabilera eta trafikoa 

Umearen eskubidea da estupefazienteen eta substantzia psikotropikoen 
erabileratik babestua izatea, eta substantzia horien produkzioan edo 
banaketan nahasiak egon daitezen eragoztea. 

34. Artikulua 

Esplotazio sexuala 

Umeak esplotazio eta abusu sexualetatik babestua izateko eskubidea du, 
eta eskubide horren barruan sartzen dira prostituzioan edota usadio edo 
praktika pornografikoetan erabiliak izatea. 

35. Artikulua 

Umeen salmenta, trafikoa eta salerosketa 

Estatuaren obligazioa da umeen salmenta, trafikoa eta salerosketa 
galarazteko eta prebenitzeko beharrezko neurri guztiak hartzea. 

36. Artikulua 

Bestelako esplotazio-forma batzuk 

Umearen eskubidea da 32, 33, 34 eta 35. artikuluetan kontuan hartuak izan 
ez diren bestelako esplotazio-forma guztien kontrako babesa jasotzea. 

37. Artikulua 

Tortura eta askatasun-gabetzea 

Ezein ume ez da torturatua izango, ezta tratu krudel, anker edo bihotz-
gabekorik jasango, heriotza-zigorrik, betirako presoaldirik edota atxilotze 

nahiz gartzeleratze legez kontrako edo arbitrariorik ezarriko ere. Askatasun-
gabetua izan den ume oro gizatasunez tratatua izango da, helduengandik 
aparte mantendua egongo da, bere familiarekin harremanak edukitzeko 
eskubidea gordeko du eta asistentzia juridikoa eta bestelako laguntza 
egokiak berehala eskuratuko zaizkio. 

38. Artikulua 

Gatazka armatuak 

15 urte bete aurretik umeak ezingo du zuzenean inolako liskarretan parte 
hartu ezta indar armatuek erreklutatua izan ere. Gatazka armatuen eragin 
eta erasanpean dauden ume guztiek babes eta zaintza bereziak jasotzeko 
eskubidea daukate. 

39. Artikulua 

Errekuperazio soziala eta bergizarteratzea 

Estatuaren obligazioa da torturaren, gatazka armatuen, abandonuaren, 
tratu txarren edota esplotazioaren biktima diren umeek tratamendu berezia 
jaso dezaten neurri egokiak hartzea, haur horien errekuperazio soziala eta 
bergizarteratzea ziurtatzeko. 

40. Artikulua 

Adin txikikoen justizia administratzea 

Akusatua den edozein umek, edota legeak hautsi edo urratzeagatik errudun 
deklaratua den edozein umek bere oinarrizko eskubideak errespetatuak izan 
daitezen eskubidea dauka, eta batez ere ekitatezko prozedura baten 
garantia guztiak aprobetxatzeko eskubidea, eta baita bere defentsa prestatu 
eta aurkeztu ahal izateko asistentzia juridikoa edota bestelako laguntza 
egokiak edukitzeko eskubidea ere. Posible denean, prozedura judizialetara 
ez jotzeko eta instituzio berezietan ez internatzeko ahaleginak egingo dira. 

41. Artikulua 

Indarrean dauden arauen errespetua 

Nazioko lege batek edota Estatu horretan indarrean dagoen bestelako 
nazioarteko xedapen batek ezarritako arau bat Konbentzio honetako 
xedapen analogoa baino umearentzat faboragarriagoa gertatzen den 
kasuan, aipatu xedapen edo arau faboragarriago hori aplikatuko da. 

Petersen Mapa 
 

 

 
Zein bitxia munduko mapa hori, ezta? Badirudi irudia “deskonfigaratu” dela 
dokumentu honetan jartzean. Bada ez, mapa hori zuzena da, eta, gainera, 
mundua den moduan hobekien irudikatzen duen proiekzioa da. Orduan, 
zergatik gaude ohituta zapalago ikusten?: Normalean Mercator Mapa 
erabiltzen delako.  
 
Mercator proiekzioa 
Mercator mapa 1569an sortu zen, garai hartan itsasgizonek belarekin 
nabigatzen zuten ozeanoetan, zurezko ontzietan, izarrei segika. Proiekzio 
honen arrakasta zera da: edozein lerro zuzen marrazten badugu, norabidea 
erreala markatzen du, eta nabigatu egin daiteke iparrorratzarekin mapan 
markatzen den angeluari jarraituta. Herrien forma benetakoa da, baina 
azalera areagotu egiten da nabarmen goi latitudeetan; Europa eta 
Iparramerika kasualki, bi horietan pilatzen da munduko aberastasunen 
%80.  
 
Petersen proiekzioa 
Mapa hau Arno Peters historialari eta kartografoak proposatu zuen 
Alemanian, 1974an, eta eztabaida handia piztu zuen. Petersen proiekzioa 
zilindrikoa eta zuzena da, Mercator proiekzioa bezalaxe. Goi latitudeen 
distortsioa matematikoki zuzentzen du, hori da ezberdintasuna. Petersen  

  
 
 
proiekzioak saihestu egin nahi du Europa ardatz duen munduaren 

irudia. Eskalak gutxien deformatzen dituen proiekzioa da. Dauden proiekzio 
guztietatik, bera da benetako mundura edo mundu errealera gehien 
gerturatzen dena.   

 
 

 
 
 

 
 

 
 

 
 
 


